
– Бу хушхабарни эшитиб, жуда хурсанд бўлдик. Чун-
ки бундан беш-ўн йил илгари ветеринария назардан четда 
қолган, иқтисоди ночор соҳа эди. Президентимиз ташаббуси 
билан давлат ветеринария қўмитаси ташкил этилиб, кейинроқ 
бу қўмитага чорвачилик тизими ҳам қўшилгач, вазият тубдан 
ўзгарди. Бугун  ветеринария ва чорвачилик тизими мамлака-
тимиз иқтисодиётининг, халқимиз фаровонлигининг ҳақиқий 
манбаига айланиб бормоқда. Қўмита 
раиси томонидан чиқарилаётган 
ҳар бир буйруқ ва топшириқлар 
жойларда тўкинликни таъминлаш, 
камбағалликни камайтириш, бир 
сўз билан айтганда, давлатимиз 
раҳбари сиёсатининг амалий нати-
жаси сифатида намоён бўлмоқда. 
Айниқса, Қорақалпоғистонда тўртта 
туманнинг чорвачилик ҳудудларига 
айлантирилгани, замонавий ферма-
лар қуриш, хориждан наслли қорамоллар келтириш одатий 
ҳолатга айланиб бораётгани янги давр берган бетимсол имко-
ниятлардир. Кечагина қумлик бағрида, чанг-тўзонлар гирдо-
бида қолган Мўйноқ бугун олмосдек  ёғду бермоқда. Бу ҳам 
мўъжизанинг ўзи.  Нукус шаҳрининг буткул ўзгариб бораётга-
нини айтмайсизми? Ва шу ўринда алоҳида таъкидлашим керак-
ки, бизнинг идорамиз ҳам кўриб турганингиздек янгидан бар-
по этилган. Жамоамиз билан ишхона ҳовлисини обод қилдик, 

файзли жойга айлан-
тиришга астойдил ин-
тилмоқдамиз, – дейди 
Қорақалпоғистон Рес-
публикаси ветери на-
рия ва чорвачи ликни 
р и в о ж л а н т и р и ш 
қўмитаси раиси Қиёс 
Пирназаров жамоа 
аъзо лари билан суҳ-
бат лашаркан. – Биз-
да оғизбирчилик де-
ган гап бор. Бу лўн да 
қилиб айтганда аҳил-
лик демакдир. Аза мат 

Кайпанов, Бо вур жон Тулекбаев, Моҳира Юсупова сингари 
ёшлар суянчимиз. Чун ки уларнинг  тажрибаси кам бўлса-да 
ғайрату шижоати, билими  бор, иш буюрсангиз кутилганидек  
бажаради. Туманлардаги бўлимларимизда ҳам ёш мутахассис-
лар кўпайиб қолди. СамВМИнинг Нукус филиалининг ташкил 
этилиши  қорақалпоқ ёшлари учун катта имкониятлар эшиги-
ни очмоқда. Кейинги бир-икки йил ичидаги ўзгаришларни 
кўрмоқчи бўлсангиз, туманларга боринг, фермерлару  мута-
хассислар билан суҳбатлашинг.

Қиёс оғанинг маслаҳати билан  Амударё туманидаги  
“Амударё соҳили” фермер хўжалигида бўлдик. Туман ветери-
нария ва чорвачиликни  ривожлантириш бўлими бошлиғининг 

ўринбосари Баҳодир Бекчоновнинг сўзларига қараганда, бу 
хўжалик   кўп тармоқли ҳисобланади. Пахта ва ғалла етиш-
тириш, зотдор қорамоллар боқиш қатори мулк эгаси саналган 
Маткаримовлар балиқчилик соҳасида ҳам  тилга тушган. Айни 
чоғда хўжаликда 40 киши доимий иш билан банд. Мулкдор 
2011 йил  Польша давлатидан 96 бош, 2017 йил 66 бош зотдор  
ғунажинлар олиб келди.

– Шу йил  бошида  Чехиядан 155 бош зотдор моллар ха-
рид қилиш  учун  Халқ банкидан 8 миллиард сўм кредит ол-
дик. Ҳозирги кунгача 95 бош абердин- ангус зотли ҳайвонларни  
фермамизга келтирдик. Яна 60 бош мол учун жой тайёрлаб 
қўйдик, – дейди Азамат Маткаримов. – Жониворларни  хавфли 
касалликларга  қарши эмлаш борасида ветеринария ходимлари 
бизга яқиндан кўмаклашмоқда. 

Азамат Маткаримовнинг 
эътироф этишича, чорвадор 
учун  қишлов ҳар йили синов-
ли бўлган. Агар озуқа етарли 
бўлмаса, фақат сомон ё хашак-
ка суяниб қолсангиз, зотдор 
қорамолларни асраш қийин. 
Қорни тўймаган, керакли ви-
таминларни олмаган жонивор  
касалликка тез чалинади. Шу 
боис хўжалик аҳли ҳар йили қишловга пухта ҳозирлик кўради, 
тўйимли озуқалар қатори хашакни кўпроқ жамғаради. 

– 1400 тоннадан ортиқ хашак жамғарганмиз. Тўйимли 
озуқалар ҳам етарли, озуқанинг тўйимли бўлиши учун макка ва 
буғдой аралашмасини ҳам етарли миқдорда тайёрлаб қўйганмиз. 
Шу боис фермамизда маҳсулдорлик юқори бўлмоқда, – дейди  
Азамат Маткаримов. –  Кейинги икки йил ичида юз бошдан 
ортиқ зотдор қорамолларни аҳолига сотдик. Айни чоғда биз-
дан қорамол олиб, бузоғини сигирга айлантирган, сут беради-
ган сигирларини икки-уч бошга етказган, шу орқали рўзғорини 

тўкин қилаётган одамлар яна 
мол олишни истаб мурожа-
ат қилишмоқда. Уларнинг 
сўзию кўзидаги миннатдор-
ликдан хурсанд бўласиз.

“Полвонбой овули” 
МЧЖга қарашли ферма-
да 300 бошдан ортиқ зот-
дор қорамоллар парвариш 
қилинмоқда. Яқинда мулк 
эгаси Мансур Хўжааҳмедов  

Россиядан ҳар бири 7 миллион сўмдан  120 бош хўкизча олиб 
келиб, бўрдоқига боқишга киришди. Биз фермада бўлган кун 
ветеринария мутахассислари Шерзод Абдукаримов ва Ман-
сур  Раимовлар жониворларни оқсил касаллигига қарши эм-
лаб чиқаётган экан. Уларнинг айтишича, Хўжааҳмедовларнинг  
чорваси йилдан йилга кўпайиб бораётганининг сабаби битта: 
мулкдор ветврач кўрсатмасига қатъий амал қилади. Тўйимли 
озуқа таъминотининг  узлуксизлиги, эмлаш ишларининг ўз 

ИСЛОҲОТЛАР  САМАРА БЕРМОҚДА

Ветеринария ва чорвачиликни ривожлантириш давлат қўмитаси раиси Баҳром Тўраевич 
Норқобилов   МДҲ давлатларининг  ветеринария соҳасидаги ҳамкорлик бўйича ҳукуматлараро  
кенгашига (2020-21 йиллар мобайнида) раҳбарлик қилади. Кенгашнинг видеоконференция шаклида 
ўтказилган 42- йиғилишида ана шундай қарор қабул қилинди ва таҳлилчиларнинг эътироф этиши-
ча, бу мамлакатимизда  соҳани тараққий эттириш борасида Президентимиз ҳамда ҳукуматимиз 
томонидан олиб борилаётган кенг кўламли ислоҳотларнинг  халқаро майдондаги эътирофининг яна 
бир мисолидир.

вақтида бажарилиши ютуқлар 
омили бўлмоқда.

– Туманимизда балиқчиликни 
ривожлантиришга ҳам эътибор 
қаратилмоқда, – дейди Баҳодир 
Бекчонов. – Шу йилнинг ўзида 
ўнлаб балиқчилик хўжаликлари 
ўз фаолиятини бошлади. Балиқ 
сотадиган дўконлар, ошхоналар  
фаолияти ҳам жонланиб қолди. 
Чунки фойда бор, бир кило тирик 
балиқ  катта-кичиклиги, турига қараб,  20–30 минг сўм атро-
фида бўлса, уни пишириб  сотилса нархи икки баравар оша-
ди. Қолаверса, балиқчиликни ривожлантириш   гўшт нархини 
мўътадил ушлаб туришга ҳам хизмат қилади. 

Жиззах вилояти. Зомин – дунёда ягона бўлган жаннатмо-
нанд гўша. Унинг  қирлари, баҳаво жойлари кишини ҳайратга 

солади.  Бу ерларга кимнинг 
қадами теккану кимлар бир келиб 
кетишни орзу қилмоқда. Очиғи, 
бугунги Зомин шаҳри, унинг 
бир-биридан меъморий ечими 
ила фарқланадиган ҳашаматли 
бинолари, боғларию кўчалари, 
гузарлар ҳай ратингизни ошира-
ди. Бунёдкорлик давом этмоқда. 
Илгари тоғларию хуштабиати 
билан ўзига жалб этган Зомин, 
бугун пазандалик мажмуалари, 

меҳмонхоналари билан ҳам сайёҳларни чор ламоқда. Тоғлар 
бағридан си зиб чиқаётган ши-
фобахш сувларнинг жилола-
нишини айтмайсизми? Ана 
шу  гў шада ветеринария ва 
чор вачиликни ривожланти-
риш бўлимининг янги биноси 
шу йил қад кўтарди. Фарҳод 
Йўлдошев, Шерзод Алибеков, 
Дилшод Сафаровлар янги би-
нода ишлаётганидан беҳад хур-
санд. 

– Туманимизда 106 та чорвачилик йўналишидаги фермер 
хўжаликлари фаолият олиб бормоқда. 5та ветучасткамиз бор, 
эмлаш гуруҳлари эса 4 та. Ҳар бир гуруҳга тажрибали, билим-
дон мутахассислар бош. Улар ҳар битта хонадонга кириб, уй 
ҳайвонларини хавфли касаллик ларга қарши эмлаш билан бирга  
чорва бош сони, ҳолатини ҳам махсус дафтарларга қайд этиб 
боришмоқда, – дейди туман ветеринария ва чорвачиликни ри-
вожлантириш бўлими бошлиғи Ёрқин Яхшибоев.

Наманган вилояти.
– Мана шу далалару  ҳозир мен  ўтирган идорада отам-

нинг излари бор. Турсунхон бобо десангиз, шунча йиллар 
ўтган бўлсада ҳозир ҳам кўпчилик  ҳурмат билан хотирлайди. 
Ёшу қарига, мухтожларга чин дилдан ёрдам кўрсатган. Ишлаб 
чиқаришнинг барча соҳалари бўйича биринчиликни қўлдан бер-
май, респуб ликада раис бува сифатида тилга тушган. Бугун отам-
нинг ишини давом эттиряпман. Яқинда “Микрокредитбанк”дан 
1,6 миллиард сўм кредит олиб, хориждан 66 бош зотдор 
ғунажинлар олиб, келдим.
Тез орада бу жониворлар 
болалайди, – дейди  Ко-
сонсой туманидаги “Тур-
сунхон Обод” фермер 
хўжалиги раҳбари Мамат-
хон Муртазоев. – Айни 
чоғда бу ерда 12 киши до-
имий иш билан банд. Ким-

дир далада  трактор ҳайдаяпти, яна кимдир фермада молларга 
қараяпти, муҳими, уларнинг манфаатдорлиги назардан четда 
қолгани йўқ. Қолаверса, Котибжон Нурматов бошлиқ туман ве-
теринария ва чорвачиликни ривожлантириш бўлими хизматию 
маслаҳатига қулоқ тутиб, кам бўлганимиз йўқ.

Тажрибали фермер ихтиёрида 27 гектар ер бор. Мулк эга-
си озуқа етиштиришни илмий асосда ташкил этишга ҳаракат 
қилмоқда. Китоб ўқиш, журнал варақлаш, дунё янгиликлари-
дан бохабарлик Маматхон аканинг жону дили. Чунки  инсон 
доимо харакатда бўлса, хотирасини, ақлини чархлаб турса, 
қарилик чекинади, деган ақидага ишонади. Фарзандларнинг  
меҳнатсеварлиги, чорвани кўпайтиришга астойдил киришгани 
ҳам  уни қувонтирмоқда. 

– Аслида, қишлоқда яшаб ё қўй-қўзи  ё қорамол боқмаслик, 
сутни, гўштни ўзинг етиштирмаслик уят. Кичик бир томорқада 
меҳнат қилиб ҳам жониворларни сақласа бўлади, – дейди Ма-
матхон бобо. – Чунки шу ишни қилсангиз ҳам қилмасангиз ҳам 
кун ўтади, вақт йўқолаверади.  Ветврачга хамкор бўлиб жони-
ворларни парваришлаш эса кони фойда. Ишонмасангиз  сиз ҳам 
буни синаб кўринг.

Адҳамжон Аб ду-
раҳмонов, Иброҳим Турсу-
нов, Неъматжон Маҳмудов, 
Қутбинисо Абдиева, Сайё-
ра Бекмирзаева синга ри 
ветеринария соҳаси фи-
до йиларини Косонсойда 
кўп  чилик чорвадорлар ях-
ши билади. Улар чорвачи-
лик йўналишидаги муам-
моларни бартараф этиш, 

эпи зоотик барқарорликни таъминлашда хамкасбларига ўрнак 
бў лишмоқда. Камбағалликни камайтириш  мақсадида кам таъ-
минланган оилаларга берилган жониворлар ҳолати, уларни эм-
лаш масаласи ҳам мутахассислар томонидан назоратга олинган. 

Тажрибали ветврач, “Нанай” вету-
частка мудири  Олимжон Усвалиевни  
туман ветеринария ва чорвачиликни ри-
вожлантириш бўлими бошлиғининг муо-
вини Маҳамадулло Абдураҳмонов билан 
бирга Янгиқўрғон туманидаги “Ниёз-
хўжаев Аъзамжон  Хамрохўжа” фермер 
хўжалигига қарашли фермада учратдик. 
Мазкур ферма  Абдубанно Худойберди-
евга қарашли бўлиб, бу ерда 58 бош зот-
дор қорамоллар боқилмоқда. 

– Чорва бош сонига нисбатан  ери-
миз бироз кам. Ана шу масалада  туман 
ҳокимига  мурожаат қилганмиз. Насиб 
этсаю  қўшимча ер берилса, қорамоллар 
бош сонини уч-тўрт карра кўпайтириш 
имконимиз бор, – дейди  фермер.

Янгиқўрғонда бўлган кун  хушхабар 
эшитдик. Туман ветеринария ва чорвачи-
ликни ривожлантириш бўлими бошлиғи 
Олимжон Нурматов “Меҳр-саҳоват” 

кўк рак нишони билан тақдирланибди.  Муборак бўлсин, дедик.  
Ветврачнинг фидойилиги давлат раҳбарию ҳокимлар  эътибо-
рига тушганидан қувондик. 

Хоразм вилояти.
– Албатта бу нашр барча ветеринария мутахассислари 

учун керак, жуда керак. Унда чоп этилаётган илмий мақолалар, 
тавсиялар иш жараёнида асқотаяпти. Бундан ташқари  шу жур-
нални ўқиган киши ветврач бўлмаса-да  хавфли касалликлар-
дан  сақланиш зарурлигини, бу ўзи ва оиласи учун нақадар 
муҳимлигини англаб етмоқда. Шу боис журнал обунасини   
чорвадорлар орасида ҳам кенг тарғиб этяпмиз, – дейди вилоят  

ветеринария ва чорвачиликни ривож-
лантириш бошқармаси бошлиғи  Ма-
римбой Султонов. – Журнални варақлаб 
кўргач,  э, бу фойдали нашр экан-ку, дея 
обуна шартномасини сўраётган чор-
вадорларимиз ҳам кўпайиб бормоқда. 
Айниқса, амалиётни ўташга келаётган 
талабалардаги қизиқиш мени беҳад 
хурсанд қилади. Улардаги интилиш эр-
танги кунга катта умид уйғотади. Вило-
ятимиз ҳокими эса бизга яқиндан кўмак 
беришни ваъда қилди. Келгуси йил  
бошқарманинг янги биноси қад кўтаради. Туманлардаги вет-
участкаларнинг  моддий-техник аҳволи ҳам янада яхшиланади.  
Айни чоғда эса ишонч билан айтишим мумкинки, қўмитамиз 
раисининг топшириқлари жойларда бекаму кўст бажарилмоқда.

Хоразмдаги  ўз касби-
нинг фидойисига айланган 
кишилар билан танишинг. 
Янгибозор туманидаги Бо-
ғолон қишлоғида ишлаётган 
ветврач Икром Сафаров-
нинг Хивадаги техникумни 
тамомлаб, ишга келганига 
ўттиз йилдан ошибди. У шу 
йиллар ичида чорвадорларга 
елкадош бўлиб тажриба орт-
тирди. “Акмал ветеринар” хусусий корхонасини ташкил этиб, 
тилга тушди. Айни чоғда Икром оға  сунъий уруғлантириш 
шохобчасию  кучли озуқа воситалари сотиладиган дўконга эга. 
Дўкон доимо одамлар билан гавжум. Икром оға ветфельдшер   
Элмурод Отахонов билан аҳоли хонадонларида бўлиб, чорва-

ни эмлашни ҳам сифатли олиб 
бормоқда. Янгибозор ветерина-
рия ва чорвачиликни ривожлан-
тириш  бўлими бошлиғи Мирсаид 
Собировнинг эътироф этишича, 
соҳанинг моддий-техник аҳволи 
яхшиланиб бораётгани  мутахас-
сислар ишини енгиллаштирмоқда. 

Масалан, ташхис марказига 2та музлаткич, термосумка, дистил-
ятор ва бошқа асбоб-ускуналар келтирилди.  Серолог Икром 
Хайтимметов ва  Ибрат Қодировлар бундан беҳад хурсанд. 

Гурлан туман ветеринария ва чорвачиликни ривожланти-
риш  бўлими бошлиғи Музаффар Бектурдиевнинг  фикрига 
кўра, бу  йил ветеринария ходимларининг пахта йиғим-теримига 
расман жалб этилмагани айни муддао бўлди.14та ветучастка-
лардаги барча мутахассислар 4 та эмлаш гуруҳига бирлашган 
ҳолда  меҳнат қилишмоқда. Биз Гурланда бўлган кун Хизр эли 
ветучастка мудири Эгамберган Ҳайитовни хамкасби Ўринбой 
Қодиров билан иш устида учратдик.

– Йил бошидан буён беш 
юз бошга яқин сигир ва ғу-
на жинларни сунъий уруғ-
лантирдик, минглаб қора-
мол  ларни даволадик, – дейди 
Эгам берган оға. – Муҳими, 
бизни ҳудудга бошқа мутахас-
сис кирмади. Беш-ўн бош сигир 
боқаётган кишилар ҳам  ветврач 

қидириб юришмади. Чунки одамлар бизни тан олади, Эгам-
берган оғанинг қўли тегса, молим тузалиб кетади, сигирим 
эгиз туғади, деб ўйлайди. Ана шундай ҳурмат қозониш осон 
эмас. Албатта менга ўхшаган ветеринария ходимлари ҳақида  
журналга ёзадиган бўлсангиз, мақолангизни  бир четига 
қистириб ўтинг: яхши мутахассис  пиёда юрмайди, рўзғори 
тўкин ўтади. 

Бухоро вилояти.  Қарийб бир гектарлик  мевали боғ 
ўртасида жойлашган Пешку туман ветеринария ва чорвачи-
ликни ривожлантириш бўлимининг  биноси шу йил туман 
ҳокимининг кўмаги, бўлим бош-
лиғининг шижоати билан 225 
миллион сўм маблағ эвазига 
таъмирланган. Шунинг ўзиёқ 
раҳбарнинг дадиллиги, ту-
ман ҳокими олдидаги ҳур мати  
нечоғлик эканлигини кўрсатади.  
Завқиддин Қурбонов  илгари ве-
тучастка  мудири бўлган, шу йил бошида  туман ҳокимининг 
тавсияси билан бўлим бошлиғи бўлди. Завқиддин раҳбар 
бўлгач, барча ветеринария ходимлари бошини қовуштирган 
ҳолда  қўмита раиси, бошқарма бошлиғи томонидан берил-
ган топшириқларни сўзсиз уддалашга астойдил  киришди. Шу 
тариқа туманда эпизоотик осойишталик таъминланди.  Қисқа 
фурсатда 12та ветучастканинг 3тасига  махсус контейнерлар 
тўлиқ жиҳозланган ҳолда ўрнатилди.

– Журналингиз саҳифасида ўринбосарим Хўжамурод Фат-
тоевнинг устози, таниқли олим, фан доктори Ҳаким Ниёзов 
раҳбарлигида ёзилган илмий мақоласини ўқиган бўлсангиз 
керак. Ана шу иқтидорли йигит  мен билан доимо бирга. 
Шунингдек СамВМИни шу йил битириб келган 8 нафар  му-
тахассисни ишга олдик. Улар билан суҳбатлашиб билдимки,  
кўпчилиги китоб ўқиган, билимдон, бироқ амалиётда бўшроқ. 

Айниқса, жарроҳликни  бажа-
ришга қийналади. Шу боис ёш 
мутахассисларни тажрибали 
устозларга бириктириб қўйдик. 
Ўйлайманки, бу чорамиз ўз са-
марасини беради. Ахир ўзимиз 
ҳам институтни битириб келга-
нимизда тажрибамиз кам эди. 
Иш жараёнида пишдик, бил-
маганимиз ё иккиланганимиз-

ни сўраб ўргандик. Яна бир гапни очиқ айтишим керак. Ёш-
лар учун журнал ўқишни, ўқиганда ҳам мағзини чаққан ҳолда 
мутолаа қилишни мажбурий қилиб қўйганман, – дейди бўлим 
бошлиғи Завқиддин  Қурбонов.

Замонавий   жиҳозларга эга  контейнер эгасига  айланган 
осеменатор Сайли Қодиров, Пешку  ветучасткаси мудири Му-
род Раззоқовлар билан суҳбатлашиб билдикки, улар ветерина-
рия ва чорвачилик оламида юз бераётган ўзгаришлардан хур-
санд.

– Қўмитамиз раисини  МДҲ 
давлатларининг ветеринария бў-
йича ҳукуматлараро комиссия-
си раи си этиб сайланганию, Ўз-
бекистон – ХЭБ хамкорлиги янги 
босқичга кўтарилиб бораётга нини  
радиода эшитдим. Қойил, офарин. 
Бу биз каби оддий мутахассислар-
га ғурур бағишлайди. Ахир илгари 

ветеринария кўпчилик назарга илмайдиган соҳа эди, молдух-
тирни тўйларда эслашмасди ҳам. Бугун жонкуяр раҳбар сифа-
тида Баҳром Тўраевич ветеринария ва чорвачилик тизимини 
том маънода жонлантирди, обрў-эътиборини ошириб бормоқда. 
Ўзбекистонда бўлаётган ислоҳотларни дунё эътироф этмоқда. 
Янги бинолар қурилмоқда, янги хизмат автомашиналари, замона-
вий  асбоб-ускуналар берилмоқда. Ветврачлар  давлатимизнинг 
орден ва медалларига сазовор бўлмоқда. Яқин ўтмишда бу тушга 
ҳам кирмасди. Шу боис ҳар бир мутахассис ислоҳотлар талаби-
га кўра, ўз фаолиятини янада жонлатириши керак, – дейди кўпни 
кўрган  Мурод Раззоқов. – Ана шунда чорва бош сони кўпаяди, 
сут ва гўшт мўл ва арзон бўлади.

Абдунаби Алиқулов, журналист

Кириш. Кейинги йилларда дунёда вирусология, 
микробиология, протозоология, микология, имму-
нология, цитопатология, цитогенетика, фармаколо-
гия, токсикология каби фан йўналишларининг ри-
вожланишини тирик организмдан ташқарида узлук-
сиз ўсувчи ҳужайралар культураларисиз тасаввур 
қилиб бўлмайди. Сунъий озуқа муҳитларида яшаш 
ва кўпайишга мослашган ҳужайралар культурала-
ри ҳар хил патоген қўзғатувчилар, айниқса, вирус-
лар ўртасидаги ўзаро таъсирларни, ҳужайралардаги 
вирусогенезни, касал ҳайвондан вирус ажратиш, 
уни аниқ диагностика қилиш, ҳужайраларнинг 
ҳолатини, уларда кечаётган патологик жараёнларни 
ўрганишга имкон яратади.

Кўпгина ривожланган мамлакатларда барча ви-
рус вакциналар ва диагностикумлар ҳужайралар 
культуралари асосида ишлаб чиқарилмоқда. Ушбу 
соҳага эътибор бизда қониқарли, деб бўлмайди. 
Чунки юртимиздаги бирорта ҳам тиббиёт ёки вете-
ринария институтларида ҳужайралар культуралари 
билан мақсадли шуғулланишмайди, шунинг учун 
ҳам ҳужайралар культуралари асосида бирорта 
биологик препарат (вирус вакцина, диагностикум) 
ишлаб чиқарилмайди. Республикамизда бу билан 
шуғулланиш учун ҳужайралар культуралари бўйича 
банк ҳам йўқ. Бу йўналишни ветеринария ва тибби-
ёт институтларида йўлга қўймасдан юқорида таъ-
кидланган фанларни самарали ривожлантиришнинг 
иложи йўқ.

Ушбу мақолада ҳужайралар культураси билан 
шуғулланишнинг фандаги ва биотехнологиядаги 
долзарблиги ҳақида мулоҳаза қилинди ва шулар-
ни инобатга олган ҳолда бирламчи трипсинланган 
ҳужайралар культурасини олиш ва ўстириш техно-
логияси баён қилинди.

БИРЛАМЧИ ТРИПСИНЛАНГАН ХУЖАЙРАЛАР КУЛЬТУРАСИНИ 
ОЛИШ ВА ЎСТИРИШ

УДК:578.083.224:611.018.53 Х.С.Салимов, в.ф.д., профессор, 
И.Х.Салимов, в.ф.д., (ВИТИ)

Аннотация
В данной статье приведены данные исследований по 

получению первично трипсинизированной культуры кле-
ток почки эмбриона осла. Также приведены методы под-
счета клеток, определение их жизнеспособности и  под-
держание их в питательных средах. 

Summary
This article presents data from studies on the acquisition 

of a primary thripsinized culture of kidney cells of  the embryo 
of a donkey. Methods for counting cells, determining their 
viability, and maintaining them in breeding ground are also 
provided. 

Калит сўзлар: вирусология, иммунология, буйрак, трипсин, версен, тўқима, ҳужайра, суспензия, қон зардоби, 
пассаж.

Тадқиқотлар материали ва услублари. Бир-
ламчи трипсинланган ҳужайралар культурасини 
олиш ва ўстириш тадқиқотларида 7-8 ойлик бўғозлик 
даврида бўлган эшак, Хенкс эритмаси, ИГЛА, ГЛА, 
стерил қорамол қон зардоби, трипсин, версен, анти-
биотиклар (пенициллин, стрептомицин), ректифи-
кат спирти, турли ҳажмдаги колбалар, Петри чаш-
калари, пипеткалар, Горяев камераси, скалпеллар, 
пинцетлар, қайчи, магнитли аралаштиргич, кюве-
талар, дока ва бошқа предметлардан фойдаланилди. 
Тадқиқотлар “Ҳайвонлар тўқима ва ҳужайраларини 
ўстириш” ўқув-услубий қўлланмасига асосланган 
ҳолда бажарилди. Бунинг учун бўғоз эшак махсус 
жойда антисептика қоидаларига риоя этган ҳолда 
фиксация қилиниб, ҳомиласи қорин бўшлиғидан 
чиқариб олинди ва зудлик билан эмалланган идиш-
да стерил лаборатория хонасига киритилди. Хоми-
ланинг юзасига спиртли тампон алангаси ёрдамида 
ишлов берилди. Сўнгра ҳомиланинг бел қисми ке-
силиб, буйраклари чиқариб олинди ва стерил Петри 
чашкаларига солиниб, стерил шароитда буйрак пар-
даси ва жомидан ажратилди. Буйрак 1-3 мм катталик-
да майдаланди. Майдаланган буйрак бўлакчаларини 
эритроцитлардан тозалаб олиш учун антибиотиклар 
қўшилган Хенкс эритмасида яхшилаб ювилди ва 
трипсинизация этилди, сўнгра буйрак бўлакчалари 
магнит аралаштиргичда дезагрегацияланди.

Ҳужайралар суспензияси центрифуга қилинди. 
Чўкманинг устки қисмидаги суюқлик тўкиб таш-
ланди ва ҳужайралар Игла сунъий муҳити билан 
суюлтирилди. Суюлтирилган ҳужайралар Горяев 
камерасида саналди, Игла озуқа муҳити қўшилиб 
суюлтирилди. Ушбу суспензияда ҳужайралар ҳаёт-
чанлигини аниқлашда 0,5 % ли трипан кўкининг 
сувли эритмасидан фойдаланилди. 0,5 % ли трипан 

кўкининг сувли эритмасини тайёрлаш учун 100 мл 
бидистилланган сувда 500 мг бўёқ эритилди ва қоғоз 
фильтр ёрдамида фильтрланди. Ушбу усулда тирик 
ҳужайралар бўялмайди, ўлик ҳужайралар кўк ранг-
га бўялади. Бир қатламли ҳужайралар культураси 
олиш учун суспензия матрасларга экилиб, ўстириш 
учун 370С га термостатга жойлаштирилди.

Тадқиқот натижалари. Буйрак қайчи ёрдами-
да 1-3 мм катталикда майдаланиб, эритроцитлардан 
тозалаб олиш учун антибиотиклар (пенициллин ва 
стрептомицин 500 тб/мл дан) қўшилган Хенкс эрит-
масида (6-7 марта) яхшилаб ювилди ва трипсиниза-
ция учун магнит солинган стерил колбага солинди. 
Ҳар 10-15 грамм тўқимага рН 7,4-7,6 бўлган, 32-35 
0С гача иситилган “Дифко” фирмасининг 0,25 % ли 
трипсин эритмасидан солинди. Колба 370С да 30-40 
дақиқагача сақланиб, сўнгра буйрак бўлакчаларини 
дезагрегация қилиш учун магнит аралаштиргичга 
қўйилди.

Тўқималар дезагрегацияси бўлиб-бўлиб амал-
га оширилди. 15-20 дақиқадан сўнг колбадаги 
ҳужайралар суспензияси трипсинни инактива-
циялаш учун 5 мл стерил қорамол қон зардоби 
қуйилган ҳажми 0,25 литр бўлган стерил центра-
фуга флаконларига қуйилди. Қолган қисмига ян-
гитдан 0,25 % ли трипсин эритмасидан солиниб, 
жараён давом эттирилди ва тўқималар 7-8 марта-
дан сўнг тўлиқ дезагрегация қилинди. Ҳужайралар 
сус пензияси дақиқасига 1000 айланиш тезликда 10 
дақиқа давомида центрифуга қилинди. Центрифуга 
флаконидаги чўкманинг юқори суюқ қисми тўкиб 
ташланди ва чўкмадаги ҳужайраларга 3 қисм анти-
биотиклар ва 10 % қорамол қон зардоби қўшилган 
Игла муҳити билан суюлтирилди ва 120 мл суспен-
зия олинди. Суюлтирилган ҳужайралар Горяев ка-
мерасида саноқдан ўтказилди. Бунинг учун 1 мл 
ҳужайра суспензияга 1 мл бўёк эритмаси қўшиб 
аралаштирилди ва Горяев камерасига қуйилди ва 
объективи 20 ва окуляри 7 бўлган микроскопда са-
налди. Саноқ тўрт марта қайта 225 катта квадрат-
ларда ўтказилди ва ўртача камерада 150 ҳужайра 
мавжудлиги аниқланди. 1 мл да ҳужайралар сонини 
қуйидаги формула ёрдамида аниқланди.

Х =
А х 1000 х 2

0,9

бунда: Х – 1 мл да ҳужайралар сони;
А – 4 намунадаги ҳужайраларнинг ўртача сони;
1000 – см3 да мм кубининг сони;
2 – суспензиянинг бўёқ эритмаси билан суюлти-

рилиш коэффиценти;

0,9 – мм3 да Горяев камераси ҳажми.
Саноқни соддалаштириш учун битта сеткадаги 

ўртача ҳужайралар сони 2200 га кўпайтирилади. 
Бизнинг ҳолатда суспензия 3 баробар суюлтирилди. 
Шунинг учун сеткадаги ўртача ҳужайралар сони 150 
ни 3 га кўпайтирилди – 150 х 3 = 450. Ҳосил бўлган 
сон 2200 га кўпайтирилди – 450 х 2200 = 990000. 
Демак, 1 мл суспензияда 990000 ҳужайра мавжуд. 
Саноқдан сўнг ҳужайра суспензиясини 1 мл да 350 
минг ҳужайра бўлишига эришиш учун уни яна суюл-
тириш талаб этилди. Бунинг учун ҳужайраларнинг 
умумий сонини аниқлаб: (990000 х 120 = 118800000), 
ушбу сонни 350000 га бўлдик:  118800000 : 350000 
= 339 ҳосил бўлди, биздаги 120 мл суспензияни 339 
мл ҳажмга келтирдик ва 1 мл суспензияда 350000 
ҳужайра бўлишига эришдик. Бунинг учун 120 мл 
суспензияга 219 мл антибиотиклар ва 10 % қорамол 
қон зардоби қўшилган Игла муҳити қўшиб суюлти-
рилди. 

Ушбу суспензияда ҳужайраларнинг ҳаётчан-
лигини аниқлаш учун қуйидаги формуладан фойда-
ланилди.

ҳужайраларнинг умумий сони – ўлган ҳужайралар сони
х 100

ҳужайраларнинг умумий сони

Ҳужайраларнинг 1 мл даги умумий сони 422000 
ни ташкил қилди, ўлган ҳужайралар сони эса 34000 
эканлиги аниқланди.

422000 – 54000 х 100 = 87 %422000
Шундай қилиб, ушбу суспензияда ҳужайра лар-

нинг яшовчанлиги 87 % лиги аниқланди. 
Бир қатламли бирламчи трипсинланган ҳужай-

ралар культураси олиш учун 100 мл ли матрасларга 
15 мл дан суспензия экилди. Ҳужайраларни ўстириш 
учун 370С га термостатга жойлаштирилди. Экмалар 
экилганидан 24-36 соат ўтгач, матраслардаги озуқа 
муҳитлари алмаштирилди ва ўстириш учун термо-
статга қўйилди. Матраслардаги алмаштириладиган 
озуқа муҳитлари стерил матрасларга қуйиб олинди, 
чунки унда матрас деворларига ёпишиб улгурма-
ган ҳужайралар мавжуд ва улар ҳам бир қатламли 
ҳужайра культураси ҳосил қилиши аниқланган.

Ҳужайралар ўсиши ва тўлиқ қатлам ҳосил 
қилиши текшириб турилди ва матрасларда 4- 5- кун-
га келиб тўлиқ қатлам ҳосил бўлгани аниқланди.

Тўлиқ қатлам ҳосил қилган матраслар макрос-
копик текширилганда озуқа муҳити тиниқ ва бироз 
ранги ўчган ҳолатда кўринди. 

Микроскопик текширилганда матраснинг таг 
деворида тўлиқ қатлам ҳосил қилганлиги, фибро б-

ластсимон ва эпителийсимон кўринишдаги ҳу жай-
ралар кўзга ташланди.

Тўлиқ қатлам ҳосил қилган матраслардаги 
ҳужайралар қайта (пассаж) экилди. Бунинг учун 
стерил шароитда матраслардаги озуқа муҳити 
алоҳида идишга тўкилди ва ўрнига 0,02 % ли вер-
сен эритмаси ҳамда 0,25 % ли трипсин эритмала-
рининг 37 0С гача қиздирилган, 1 : 9 миқдордаги 
аралашмасидан 15 мл солинди. Ушбу аралашма 
ҳужайралар билан бирга 5-10 дақиқа сақланди ва 
микроскопда ҳужайралар шишиши кузатилгач, мат-
раслар секин чайқатилиб, ҳужайралар матрас дево-
ридан ажратилди. Ҳужайралар матрас деворидан 
тўлиқ ажралгандан сўнг аралашманинг 8-9 қисми 
тўкиб ташланди ва устига қон зардоби ва антибио-
тиклар қўшилган янги озуқа муҳити қуйилиб, пас-
саж қилинди. Ҳужайралар ўстириш учун термостат-
га қўйилиб, доимий кузатувда бўлди. Қайта экилган 
ҳужайралар культураси ҳам матрасларда 4-5 кунда 
тўлиқ қатлам ҳосил қилди. Шу йўсинда ҳужайралар 
культураси 3-5 пассаждан ўтказилди.

Вирусология лабораторияларида бирламчи 
трипсинланган ҳужайралар культуралари билан 
ишлашнинг келажаги аниқ эмас, чунки ҳар бир 
ҳолат ва текширишларда ҳайвон эмбриони топили-
ши муаммо ва бу кўп вақт, харажатлар талаб этади. 
Ушбу тадқиқотлар келажакда бирламчи трипсин-

ланган ҳужайралар культуралари ва чексиз қайта 
ўсувчи ҳужайралар культуралари билан ишлаш 
усуллари ва тамойилларини ўзлаштиришга замин 
тайёрлайди. 

Хулоса. Шундай қилиб, эшак эмбриони буйра-
гидан бирламчи трипсинланган ҳужайра культура-
си лаборатория шароитида олинди ва сунъий озуқа 
муҳитида 3-5 пассажгача ўстиришга эришилди.

Қутуриш ўткир кечувчи марказий нерв систе-
масининг зарарланиши, хулқ-атворнинг ўзгариши, 
фалажларга олиб келиши намоён бўладиган барча 
турдаги илиқ қонли ҳайвонлар ва инсонлар касал-
лиги.

Қўзғатувчиси – нейротроп вирус. Вируснинг 
кўча ( уличный) ва боғланган  (фиксированный) 
турлари мавжуд. Вируснинг кўча (уличный) тури 
табиатдаги вирус, катта ҳажмдаги штаммаларига 
эга, ўзининг антиген структураси ва хусусиятлари 
билан ажралиб туради. Боғланган (фиксированный) 
вирус бу кўча вирусини қуёнларга экиш йўли би-
лан олинган (Л. Пастер). Ҳозирги вақтда боғланган 
вируснинг 8 та тури белгили: SAD, CVS-11, ERA, 
Внуково 32, Внуково 37, Fluzy, Pasteur, Pitman-Mor.

Қутуриш касаллигида марказий асаб тизими 
ҳужайралари цитоплазмасида бирикма таначалари 
(тельца Бабеша – Негри) ҳосил бўлади. Таначалар 
ҳужайра элементлари билан боғланган вирус зарра-
чаларидан пайдо бўлади.

Қутуриш касаллигининг табиатдаги сақланиши 
касаллик билан зарарланган ҳайвонларнинг ви-
рус ташувчанлигига боғлиқ. Вируснинг табиий 
резервуари ёввойи ҳайвонлардир. Қутуриш касал-
лиги ёввойи шаклда тарқалишни давом эттира-
ди, бу ўз навбатида уй ҳайвонлари ва инсонлар-
га хавф туғдиради. Касаллик ер шарининг барча 
қитъаларида учрайди. Тулкилар касалликнинг таби-
ий резервуари ҳисобланади. Касалликнинг юқиши 
асосан тишлаш билан юзага келади, баъзи ҳолларда 
аэроген, алиментар, органлар трансплантациясида 
ва трансплацентар юқиши исботланган.

Касаллик эпизоотияси кўпинча баҳорда тулки-
ларнинг жуфтлашиш даврида кузатилади. Касал-
ликнинг эпизоотологиясида майда кемирувчилар-
нинг роли катта ҳисобланади.

Касаллик белгиларида инкубацион давр 12 кун-
дан бир йилгача, баъзан ундан ҳам узоқроқ бўлиши 
мумкин. Вируснинг кўпайиб ривожланиши унинг 
марказий асаб тизимига тушишидан бошланади. 

ҚУТУРИШ КАСАЛЛИГИ ВА УНИНГ ОЛДИНИ ОЛИШ ЧОРАЛАРИ

Касалликнинг давомийлиги бир кундан 13 кунгача. 
Касаллик ваҳший (буйное) ва тинч фалажли шакл-
да  ўтади. Итларда касалликнинг вахший оқимида 
эгаларидан қочиши, таъсирчан, чақирганни ёқ-
тирмайди, баъзан аксинча тетикланган ва эркалов-
чан. Кейинчалик ҳар қандай таъсирга таъсирчан, 
тишланган жойда қичиш, кўз катталашиши белги-
лари кузатилади. Ит ўзининг севимли озуқасидан 
бош тортади, ейишга ярамайдиган нарсаларни 
ейди. Томоқ мушакларининг фалажи бошланади, 
ютиниш қийинлашган, оғзидан кўп миқдорда сўлак 
оқиш белгилари кузатилади. Товуши хиралашган, 
бўлакланган. Бундай белгилар 2 кунгача давом эта-
ди, кейин вахшийлик ривожланади, ҳайвон қочиб 
кетишга уринади, индамасдан дуч келган ҳайвонга 
ҳужум қилади, бошини тишлашга уринади. Тана 
ҳарорати кўтарилади. Касаллик фалажлик ва ўлим 
билан тугайди.

Касалликнинг тинч кечиши депрессия, ярим 
фалаж белгилари, пастки жағ, ютқинчоқ ва орқа 
оёқлар фалажи кузатилади. Ит тинч ҳолда эгасини 
танийди. Мушукларда ҳам касаллик белгилари ит-
лардаги каби, бироқ ваҳшийлик белгилари кучли 
бўлади.

Йирик шохли молларда овози хиралашган 
бирданига мунгираш, озуқани ҳатто сувни ҳам 
қийинчилик билан ютиши, ич қотиш, қалтираш, 
ичда санчиш белгилари, вақтсиз жинсий органдан 
сўлак оқиши (куйга келиши), иштаҳа, кавшнинг 
йўқолиши, қорин дамланиши белгилари кузати-
лади. Қўшимча белгилар, тўсатдан таъсирланиш, 
жаҳлланиш асоратлари, сўлак оқиш, тил ва оёқлар 
фалажи кузатилади. Барча белгилар бир вақтнинг 
ўзида ўтиши мумкин. Касаллик 48-72 соатдан сўнг 
ўлим билан якунланади. 

От ва чўчқаларда касаллик ваҳший шаклда, май-
да шохли молларда тинч фалажли шакл да ўтади, 
тинчсизланиш қисқа вақт давом этади ва жинсий 
тинчсизланиш, сўлак оқиш, баъзан ваҳшийлик бел-
гилари кузатилади. Ёввойи ҳайвонларда ваҳшийлик 
белгилари яққол кўринади, улар аҳоли пунктларига 
кириб кетади, ҳайвонлар ва одамларга ҳужум қилади.

Касаллик ташхиси ветеринария лабораторияла-
рида қўйилади. Лаборатория текшируви учун лабо-
раторияга ҳайвоннинг бош мияси, боши ёки кичик 
ҳайвонларнинг жасади жўнатилади.

Касалликнинг олдини олишда биринчи нав-
батда итларни касаллик юқтиришдан ҳимоялаш 
керак. Бунинг учун итларни ветеринария муассаса-
ларида рўйхатга олиш ва эмлаш тадбирлари йўлга 
қўйилган. 

Касаллик аниқланган жой (аҳоли пункт) 
носоғлом ҳудуд, деб эълон қилинади. Ит ва мушук-
ларни кўргазма бозорларга чиқариш, носоғлом 
ҳудуддан ҳайвонларни олиб чиқиш ман қилинади. 
Одамларни тишлаган ёки жароҳат етказган 
ҳайвонлар 10 сутка изоляторда сақланади. Бу давр-
да ҳайвон ветеринар назоратида бўлади.

Уй ҳайвонларини касалликдан ҳимоялашнинг 
асосий усули – бу ҳайвонларни касалликка қарши 
эмлаш. Бунда Ўзбекистон Республикасида ишлаб 
чиқарилган ва хорижий давлатлардан келтирилган 
вакциналар қўлланилади. Ҳозирги вақтда касаллик-
ка қарши универсал вакциналар қўлланилмоқда, 
яъни “Биокан Р” вакцинаси. Бу вакцинани 3 марта 
қўлланилгандан сўнг 2 йилда бир маротаба қўлласа 
бўлади. Бунинг учун уй ҳайвонларини сақловчи 
фуқаролар ва юридик шахслар ўзларига тегишли 
уй ҳайвонларини, итларни ўз вақтида ветеринария 
муассасаларида касалликка қарши эмлатиш тад-
бирларини ўтказишлари талаб қилинади. Ушбу тад-
бирларнинг ўз вақтида ўтказилиши таъминланса, 
аҳолини ва Республикамиз ҳудудини қутуриш ка-
саллигидан ҳимоя қиламиз.

Шаҳар ҳудудларида қутуриш касаллигининг 
рўйхатга олиниши асосан уй ҳайвонларининг ка-
салликка қарши вақтида эмланмаганлигидан да-
лолат беради. Касалликнинг тарқалишида аҳоли 
пунктларида эгасиз, қаровсиз дайди ит ва мушук-
ларнинг кўпайиб кетиши асосий омил бўлиб хиз-
мат қилади.  Ҳар бир шаҳарнинг чекка ҳудудлари 
мавжуд, бу жойларда уй ҳайвонлари ёввойи 
ҳайвонлар билан контактда бўлиши ёки ёввойи 
ҳайвонлар юрган ерларда уй ҳайвонлари юришла-
ри мумкин. 

Яна бир сабаби – ёввойи қушлар, яъни ўлган 
ҳайвонлар жасадлари билан озиқланувчи қарға 
ва зағизғон, ҳаккалар, ўлган ҳайвонлар жасадла-
ри, уй ҳайвонларининг идиш-товоқлари билан ҳам 
контактда бўлишлари мумкин. Бундай ҳолатлар 
уй ҳайвонларининг касаллик юқтиришига сабаб 
бўлади. Юқоридагиларни инобатга олган ҳолда 
касалликнинг олдини олишнинг ягона йўли – уй 
ҳайвонларини сақлаш тартибига риоя қилиш ва 
ўз вақтида касалликка қарши эмлаш ишларини 
ўтказиш ҳисобланади. Буни унутмаслигимиз керак, 
чунки қутуриш касаллигининг давоси йўқ. 

Б. Қутбаев,
ТошДАУ

Нукус филиалининг зооинженерия 
ва ветеринария кафедраси ассистенти.

Кириш. Ўсмалар муаммосиз биологик ва медико-
ветеринар нуқтаи назардан катта қизиқиш туғдиради. 
Бу муаммони ҳал қилиш мақсадида ҳар хил соҳа 
олимлари ўз ҳиссасини қўшиб келмоқда. Ҳайвонлар 
дабластомоз жараёнларни ўрганиш жиҳатидан катта 
аҳамиятга эга, айниқса, таққослаш патология аспек-
тида (П.Ф. Терехов, 1983; В.Ф. Семиглазов, 1992).

Ўсмалар табиатда кўп тарқалган одамдан ташқари 
барча турдаги ҳайвонларда учрайди, шу жумладан, 
уй, лаборатор ва йиртқичларда.

Шакли ва тузилиши жиҳатидан ҳар хил бўлишига 
қарамасдан, лекин ўсиш қонуниятлари, организм-
га таъсири ва клиник ифодаси бир хил бўлган одам 
ва ҳайвонлар ўсмалари, бошқа касалликлардан 
фарқлироқ ягона принципиал гуруҳ бўлиб, умумбио-
логик аҳамиятга эга (П.Ф. Терехов, 1983; Н.П. Напал-
ков, 1989).

Одам организми патологиясида ёмон сифатли 
ўсмалар медицина назарияси ва амалиёти учун катта 
ва оғир муаммо бўлиб келмоқда. Ҳайвон ўсмалари па-
тологиясини одамларники билан таққослаб бўлмаса 
ҳам, лекин ёмон сифатли ўсмалар муаммоси ветери-
нарияда ҳам етарлича долзарбдир. Нафақат утилитар 
муносабатда, балки таққослаш аспектида ҳам (В.А. 
Голубева, 1989; Г.С. Терентюк, 2009).

Ҳайвонлар орасида, айниқса, итларда спонтан 
ўсмаларнинг тез келиб чиқиши тажрибада ўрганиш 
учун қулай ҳисобланади. Шуни таъкидлаш керакки, 
итлар яшаш тарзи билан одамларга жуда яқин. Шу 
боис клиник жиҳатдан одам ва итлар ўсмаларининг 
ўсиш қонуниятлари бир-бирига ўхшаш. Итлар 

Б.Д.Нарзиев, доцент, 
Б.М.Бердиев, Н.Б.Нарзиев,  мустақил тадқиқотчилар,

Самарқанд ветеринария медицинаси институти

ИТЛАРДА СУТ БЕЗИ ЎСМАЛАРИНИНГ ПАЙДО БЎЛИШИДА ЖИНСИЙ 
ГОРМОНЛАРНИНГ ТАЪСИРИ ВА УНИНГ ОЛДИНИ ОЛИШ ЧОРАЛАРИ

Аннотация
В данной статье представлены результаты иссле-

дований по влиянию женских половых гормонов на раз-
витие опухолей молочной железы у собак. 

Summary
This article presents the results of studies on the effect of 

female sex hormones on the development of mammary tumors 
in dogs.

Калит сўзлар: жинсий гормонлар, сутбези, эстрадиол,  прогестерон, ўсма, даволаш, операция.

ўсмаларини ўрганиш узоқ вақт давомида ўсма жараё-
нининг ривожланиши ва ҳайвон организмига таъсири-
ни клиник кузатиш, бластомоз ўсиш қонуниятларини 
аниқлашга ёрдам беради (П.Ф. Терехов, 1979, 1983; 
В.И. Паномарков, 1992).

Сут бези ўсмалари ҳайвонларда, айниқса, итлар 
орасида кенг тарқалган патология ҳисобланади. Ста-
тистик маълумотларга кўра, урғочи итларнинг 30-40 
фоизида 7-8 ёшдан кейин сут бези ўсмалари кенг 
тарқалган. Итлар орасида сут бези ўсмаларининг яхши 
ва ёмон сифатлиларини бир-бирига таққослаганда, 
ёмон сифатлилари 42-73 % ни ташкил қилади. Улар 
орасида метастаз берувчи ўсмалар 9,8 % ни ташкил 
қилади (П.Ф. Терехов, 1983; С.В. Баранов, 1991).

Охирги йилларда ўтказилган илмий изланиш-
лар шуни кўрсатдики, итларда сут бези ўсмалари-
нинг келиб чиқишида гормонлар таъсири шубҳа 
туғдирмайди. Айниқса, тухумдондан ажралиб чиқа-
диган эстроген гормон таъсирида ёши катта урғочи 
итларнинг тўқималарида, асосан, сут безида бласто-
моз ўзгаришларини келтириб чиқаради.

Шунинг учун ёши катта итларда сут бези ўсмалари 
ривожланишининг олдини олиш ва қонда эстроген гар-
монлар миқдорини камайтириш мақсадида тухумдони-
ни операция йўли билан олиб ташлаш, яъни овариоек-
томия ўтказиш мақсадга мувофиқ.

Юқорида келтирилган маълумотлар шуни кўрса-
тадики, танланган мавзу ветеринария амалиёти учун 
долзарб ҳисобланади.

Тадқиқотлар объекти ва услублари. Мавзу 
юзасидан олиб борилган изланишлар Самарқанд 

1-жадвал.
Итларда овариоектомия операциясини ўтказишдан олдин ва кейин 

гормонларнинг қондаги миқдори.
т/р Урғочи итларнинг зоти Итлар сони Эстрадиол н/мол/л Прогестерон н/мол/л Тестостерон н/мол/л

1 Немис овчаркаси 3 9,29±0,03 2,38±0,04 1,71±0,11

2 Ўрта осиё овчаркаси 3 9,76±0,25 3,65±0,08 1,90±0,19

3 Ротвейлер 3 9,62±0,12 3,35±0,03 1,72±0,08

ветеринарий медицинаси институти, “Ветеринария 
профилактика ва даволаш” факультети, “Ветерина-
рия жарроҳлиги ва акушерлиги” кафедраси қошидаги 
хирургик клиникада, Самарқанд вилоят ички ишлар 
бошқармасига қарашли хизмат итларининг питомни-
ги ва шахсий хўжаликларда бажарилди. Жами тажри-
балар сут бези ўсмаси билан касалланган итларнинг 
9 тасида олиб борилди. Тажрибаларни олиб бориш-
дан олдин қондаги эстроген гормонлар миқдори 
аниқланди.

Жадвалдан кўриниб турибдики, қонда эстрадиол 
(фолликулин) гормони миқдори Ўрта Осиё овчарка-
сида 9,76±0,25 н/мол/л га тенг бўлиб, бу кўрсаткич 
немис овчаркаси ва ротвейлерларга қараганда кўпроқ, 
уларда бу кўрсаткич 9,62±0,12 н/мол/л, 9,29±0,03 н/
мол/л ни ташкил этади.

Прогестерон гормони Ўрта Осиё овчаркасида 
3,65±0,08 н/мол/л, бу кўрсаткич бошқа зотдаги итлар 
орасида юқори ҳисобланади. Ротвейлер зотига ман-
суб итларда бу гормон кўрсаткичи 3,35±0,03 н/мол/л, 
немис овчаркасида бошқаларига нисбатан паст ва 
2,38±0,04 н/мол/л ни ташкил қилади.

Урғочи итлар қонида тестостерон эркак итларга хос 
гормон мавжуд, шунинг учун унинг кўрсат кичлари ҳам 
ҳар хил зотларга мансуб урғочи итларда аниқланади. 
Ўрта Осиё овчаркасида тестос терон гормоннинг 
миқдори 1,90±0,19 н/мол/л га тенг бўлса, бу кўрсаткич 
ротвейлерларда 1,72±0,08 н/мол/л, немис овчарка-
сида 1,71±0,11 н/мол/л га тенг эканлиги аниқланди. 
Юқорида келтирилган қондаги гормонларнинг 
миқдори урғочи итларда физиологик кўрсаткичлар 
ҳисобланади. Шунга нисбатан тажрибалар ўтказиш 
жараёнида урғочи итларда сут бези ўсмаси ривожлан-
ган вақтда шу гормонларнинг миқдорини аниқладик 
ва олинган натижалар 2-жадвалда берилган.

Жадвалдан кўриниб турибдики, сут бези ўсмаси 
ривожланган ҳар хил зотли итлар қонидаги гор-
монлар миқдори Ўрта Осиё овчаркасида 19,52±0,9 
мол/л ни ташкил қилади. Бу кўрсаткич физиоло-
гик кўрсаткичдан 2 баравар кўп, ротвейлерда бу 
17,31±0,7 мол/л га тенг, бу нормага нисбатан 1,8 
кўп, немис овчаркаларида қонда эстрадиол гормони 
миқдори 13.93±0,5 мол/л, бу 1,5 баравар кўп эканли-
гини кўрсатди.

Прогестерон гормонининг қондаги кўрсаткичлари 
Ўрта Осиё овчаркасида 5,47±0,3 мол/л, ротвейлерлар-
да 5,21±0,2 мол/л, немис овчаркасида 3,57±0,1 мол/л 
ни ташкил қилди, кўрсаткичлардан қонда бу гормон-
нинг миқдори физиологик кўрсаткичларга нисбатан 
кўпайганлиги аниқланди.

Буларга қарама-қарши сут бези ўсмаси билан 
касалланган урғочи итларнинг қонида тестостерон 
гормонининг миқдори физиологик кўрсаткичларга 
нисбатан камайганлиги аниқланди. Ўрта Осиё ов-
чаркасида 1,5±0,03 мол/л дан 1,72±0,03 мол/л гача. 
Тестостерон гормоннинг миқдори ўзгармаган немис 
овчаркасида 1,71±0,01 мол/л, Ўрта Осиё овчарка-
сида 1,90±0,19 мол/л, ротвейлерда 1,72±0,08 мол/л 
аниқланди.

Қондаги гормонлар миқдори 30 кундан кейин 
текширилганда урғочи итларга хос гормонлар учча-
ла зотга мансуб итларда эстрадиол ва прогестерон 
миқдори аниқланмади. Шунга қарамасдан тестосте-
рон гормони миқдори бирмунча кўпайганлиги маъ-
лум бўлади, немис овчаркасида 1,71±0,01 мол/л дан 
1,91±0,03 мол/л, Ўрта Осиё овчаркасида 1,90±0,19 
мол/л дан 2,01±0,01 мол/л гача, ротвейлерда 1,72±0,08 
мол/л дан 1,84±0,03 мол/л гача.

Хулоса қилиб айтиш мумкинки, овариоектомия 
операцияси урғочи итларда ўтказилгандан кейин 
тухумдондан ажралиб чиқадиган эстрадиол ва про-
гестерон гормонлари миқдори пасайиши ва умуман 
йўқолиши натижасида сут бези ўсмалари ривожлани-
ши ва пайдо бўлишининг олдини олиш мумкин. 

шаҳрида итлар орасида ўсмаларнинг тарқалиши ва улар-
нинг олдини олиш. “Фермер ҳўжаликларини ривожлантириш 
истиқболлари” СамҚҲИ, 2009 йил, 153- 154 бетлар,1-қисм.

5. Б.Д.Нарзиев, Ж.Юлчиев, О. Бобоноров. Исползование 
левомизола при опухолях молочной железы у собак. “Чорвачи-
лик ҳамда ветеринария фани ютуқлари ва истиқболлари”. Рес-
публика илмий-амалий конференциясининг илмий мақолалар 
тўплами. СамҚХИ 2010.

2-жадвал.
Сут бези ўсмаси ривожланган итлар қонидаги гормонлар миқдори.

т/р Урғочи итларнинг зоти Итлар сони Эстрадиол мол/л Прогестерон мол/л Тестостерон мол/л

1 Немис овчаркаси 3 13,93±0,5
(1,5) 3,57±0,1 1,1±0,01

2 Ўрта осиё овчаркаси 3 19,52±0,9
(2,0) 5,47±0,3 1,5±0,03

3 Ротвейлер 3 17,31±0,7
(1,8) 5,21±0,2 1,3±0,02

Мавзунинг долзарблиги. А.Тлемуратов, 
А.Кап лун (2013) маълумотларига кўра, асалари 
орга низмида моддалар алмашинуви жараёнида 
мине рал моддалар етишмаслиги физиологик жа-
раёнларнинг бузилиши ва ҳатто организмнинг 
ҳалок бўлишигача олиб келади. Шунинг учун ҳам 
шакар шарбати таркибига энг муҳим минерал 
моддаларни қўшиш асалари оиласини баҳорги ри-
вожлантиришини анча тезлаштиради ва оиланинг 
қишловдан муваффақиятли ўтишини таъминлайди. 
Асалари оиласини эрта баҳорда гулчанг етишмаган 
даврда уларнинг ўсишини таъминлаш мақсадида 
қўшимча равишда оила ривожланишини тезлаш-
тирувчи минерал моддалар ва витаминлар билан 
озиқлантириш катта аҳамиятга эга. Маълумки, бу 
минерал моддалар асалари оиласининг ривожлани-
шига ижобий таъсир этиб, мўл асал ҳосили олини-
шини таъминласа, иккинчидан, асалари оиласида 
қўшимча равишда янги асалари шохобчалари шакл-
лантирилади ва асалари пакетлари ташкил этишда 
имкониятлар яратилади, учинчидан, ривожланган 
асалари оилалари қишлоқ хўжалик экинларини 
четдан чанглантириб, ҳосилдорликни кўпайтиради 
[2].

Асалариларда моддалар алмашинуви бузи-
лиши касалликлари келиб чиқишига уларнинг 
кўпайиш пайтида нотўғри озиқланиши, тўйимли 
моддалар, витаминлар ва минерал моддаларга 
бўлган эҳти ёжларининг қондирилмаслиги сабаб 
бўлмоқда [3].

Майсали буғдой (сумалак) сувининг асалари 
оиласининг ривожланишига, она асаларининг кун-
лик тухум қўйишини кўпайтиришга ва ёш асалари-
ларни кўпроқ етиштиришга таъсири катта бўлиб, 
бошқа асалари оилаларига нисбатан асалари 
маҳсулотларининг (асал, гулчанг, она асалари сути, 
прополис, мум) кўпроқ тўпланишига ёрдам беради. 

УДК: 638.1 Собир Бахтиёрович Эшбўриев, в.ф.д., доцент, 
 Салоҳиддин Салимович Мейлиев, 

Нафиса Абдимўминовна Сулаймонова, 
Самарқанд ветеринария медицинаси институти

АСАЛАРИЛАРДА МОДДАЛАР АЛМАШИНУВИНИ СТИМУЛЛАШ
Аннотация

В данной статье представлено положительное вли-
яние препарата витаписа в сахарном сиропе на размио-
жение пчёл и количество мёда в результате стимуляции 
обмена веществ.

Summary
This article describes the positive effect on reproduction 

of bee families and quantity of received honey, when adding 
“vitapis” in sugar syrup in order to stimulate bee metabolism.

Калит сўзлар: асаларилар, асалари оилалари, моддалар алмашинуви, витаминлар, витапис, асал.

Асалариларда модда алмашинуви бузилишла-
ри оқибатида уларнинг кўпайиш хусусиятларининг 
пасайиши, фаоллиги, табиий чидамлилиги ҳамда 
асал тўплаш қобилиятининг сусайиши кузатилиб, 
асаларичилик хўжаликларига катта иқтисодий за-
рар етказади.

Асаларичиликдаги ушбу муаммоларни барвақт 
аниқлаш, касалликларга диагноз қўйиш, уларни 
бартараф этиш чора-тадбирларини ишлаб чиқиш 
ва амалиётга жорий этиш ветеринария соҳасидаги 
долзарб муамммолардан биридир. 

Ишнинг мақсади асалариларда моддалар алма-
шинуви бузилиши билан кечадиган касаллик лар ва 
уларнинг сабабларини ўрганиш, шу асосда асалари-
лар организмида моддалар алмашинувини стимул-
лаш билан уларнинг фаоллиги ва маҳсулдорлигини 
оширишдан иборатдир. [4].

Тадқиқотлар ўтказиш услуби. Илмий-тадқи-
қот ишлари Иштихон туманидаги “Музаффар бобо” 
асаларичилик хўжалигида бажарилди. Тажриба-
лар учун ҳар бирида 5 та қути бўлган 2 та гуруҳ 
ташкил этилди. Тажриба гуруҳига шакар сиропига 
қўшимча “Витапис” препарати, назорат гуруҳига 
эса шакар сиропига қўшимча Wita МАХ премик-
си берилди. Тажриба асосида шакар сиропига 
“Витапис”нинг (2 х 1 нисбатда) 2 литр шакар си-
ропига 2 мл “Витапис” қўшиб, асалариларга озуқа 
сифатида берилди. Бундай витаминларга бой “Ви-
тапис” стимуляторини ҳар бир асалари оиласига 
250 мл миқдорда бир ҳафтада тўрт маротаба бериб 
турилди. Тажрибаларнинг самарадорлиги асалари-
ларнинг кўпайиш хусусиятларининг яхшиланиши 
ва маҳсулдорлигининг ошишига қараб белгиланди.

Тадқиқотлар натижаси: Тажрибалардаги аса-
лари оилаларида “Витапис” комплекс препарати-
дан фойдаланган гуруҳларда биринчи кундан бош-
лаб, асалариларнинг иш фаолияти яхшиланганлиги 

кузатилди. Уларнинг касалликларга чидамлилиги, 
она асаларининг кунлик тухум қўйиши назорат 
гуруҳига нисбатан юқори бўлди. 

1-расм.Тажрибадаги асалариларнинг кунлик 
тухум қўйиш сони.

Тадқиқотлар бошланиш даврида тажриба 
гуруҳида фаоллик паст, она асаларининг кунлик 
тухум қўйиши 800,0 донани ташкил этган бўлса, 
шакарли сиропга қўшилган  “Витапис” комплекс 
препаратидан фойдаланилгандан сўнг, 16 апрелда 
1200 дона, 29 апрелда 1650 ва 11 майда 2100 дона-

ни ташкил этган ёки бу назорат гуруҳига нисбатан 
22,2-35,4% га кўп бўлди. Шу даврда асаларилар-
нинг парвоз қилиши, уяларидан тез-тез уча бошла-
ши, она асалари кунлик тухум қўйиш миқдорини 
ошириб бориши кузатилди.

“Витапис” комплекс препарати билан озиқ лан-
тирилган асалари оилаларидан тажриба гуруҳида 
39,5 кг, назорат гуруҳидан эса 27,1 кг асал олин-
ди. Асал миқдори ҳар бир асалари оиласи ҳисобига 
назорат гуруҳига нисбатан 12,4 кг га юқори бўлди. 
Худди шундай янги рамка ҳосил қилишда ҳам 1,5 
донага ва мум тўплашда эса 1,1 кг га кўп бўлди.

2-расм. Тажрибадаги асалари оилаларининг 
маҳсулдорлиги.

1-жадвал.
“Витапис” комплекс препаратининг она асаларилар кунлик тухум қўйишига таъсири (дона) н=5.

Асалари 
гуруҳи

Тажриба-нинг 
бошлани-
шида она 

асаларининг 
кунлик тухум 

сони

Тадқиқотлар даврида

16. 04, 19
она 

асаларининг 
кунлик тухум 

сони

Назорат-га 
нисбатан %

29. 04, 19
она 

асаларининг 
кунлик тухум 

сони

Назоратга 
нисбатан 

%

11. 05, 19
она 

асаларининг 
кунлик тухум 

сони

Назоратга 
нисбатан 

%

Назорат 
гуруҳи, 850± 19,2 970±8,0 100,0 1350±58,4 100,0 1550±80,5 100,0

Тажриба 
гуруҳи, 800± 18,6 1200±67,0 123,7 1650±65,0 122,2 2100±84,6 135,4

2-жадвал.
Тажрибадаги асалари оилаларининг маҳсулдорлиги. н=5.

Гуруҳлар Асал миқдори (кг) Янги рамка қурилди, 
(дона ) Мум маҳсулдорлиги (кг)

Назорат гуруҳи 27,1±0,95 4±0,19 2,1±0,31

Тажриба гуруҳи 39,5±1,36 5,5±0,14 3,2±0,46

Хулоса шуки, асалариларга “Витапис” комп-
лекс препаратини шакар сиропига аралаштириб 
қўллашнинг иқтисодий самарадорлиги юқори 
бўлиб, бу чора моддалар алмашинувини яхшилай-
ди ҳамда кунлик тухум қўйиши назоратга нисба-
тан ўртача 22,2-35,4 % га, асал маҳсулдорлиги эса 
ўртача 12,4 кг га кўп бўлишини таъминлайди.

Фойдаланилган адабиётлар:

1. А.Тлемуратов, А.Каплун «Асалари оиласи 
маҳсулдорлигини оширишда озуқавий қўшимчалардан 

фойдаланиш», «Зооветеринария» журнали. 2013 йил 
№4-сон, 44-45-бетлар.

2. Асалари касалликларининг олдини олиш ва даво-
лаш тадбирлари. О.С.Давидов ва б. “Зооветеринария” 
журнали. №11. 2014 й. 31-32 б.

3. Н.А.Азизов, О.А.Маҳмадияров, Қўлдошева Ф.Х., 
О.С.Тўраев. “Майсали буғдой (сумалак) сувининг асала-
ри оиласи махсулдорлигини оширишга таъсири. Чорва-
чилик ҳамда ветеринария соҳаларида инновацион тех-
нологияларни жорий қилиш ва муаммолари”. Тўплам. 
Самарқанд. (2019) 1-қисм. 79-81 бетлар.

Андижон вилояти. – Қиш ойларида дастурхонда асал бўлгани яхши. 
Фарзандлар соғлом бўлади, ўзингиз ҳам ҳуда-беҳуда шамоллаб қолавермайсиз. 
Асал таркибидаги шифобахш, мўъжизавий неъматлар туфайли инсон организми 
турли хасталикларга  чидамли ҳам бўлади, – дейди Булоқбоши туманида ўнлаб 
ёшларни асалчиликка қизиқтириб, шу касб орқали обрў-эътибор топаётган 
Одилжон Ўринов. – Ҳовлимизда асалари оиласини кўпайтириб келаётганимга ҳам 
йигирма йилдан ошди. Сифатли асал етиштириш, асалари маҳсулотларини сотиш 
орқали оиламиз тўкин, рўзғоримиз обод.  Ҳар гал асалари, унинг душманлари 
ҳақида газета-журналларда мақола эълон қилинса хурсанд бўламан. Буни ўқиса, 
ҳамкасбимиз яна биттага кўпаяди, дейман. Чунки бу касб тозаликни, покликни 
яхши кўради. Асал етиштириб одамлар дардига дармон бўлган кишини эса 
Аллоҳнинг ўзи қўллайди. Баъзилар гўшт кўп есанг, хамир овқатларга ружу қўйсанг, 
кучли бўласан, дейишади. Бу гап унчалик тўғри эмас. Инсон кўпроқ ҳаракат 

қилиши лозим, сўнг эрта тонг бир қошиқ тоза асал енг, кун бўйи тетик юрасиз. Асалари маҳсулотларини 
танаввул қилишнинг хосияти ҳам кунига бўкиб овқатланиш ё  гўшт ейишдан кўра кўпроқ фойдалидир. 
Бу гапга ишонмасангиз синаб кўринг, овқатланиш таркибию вақтини, меъёрини ўзгартиринг. Ана шунда 
ўзингиздаги ўзгариш, ғайрату шижоатдан, саломатликнинг яхши томонга ўзгарганидан  қувониб кетасиз. 
Яна бир гапни айтмасам бўлмайди. Ўтган йил Булоқбоши туман ҳокимининг ёрдами билан ташландиқ 
жойни обод қилиб боғ яратдим, гулзорга айланган жойларга асалариларимни кўчирдим. Янги жойда гуллар 
кўплигидан ғувиллаб ишга киришган жониворларни кўриб, кўнглим тоғдек кўтарилди. Шу боис, келгуси 
йил асалари оилаларини икки карра кўпайтиришни кўзлаяпман. Шунингдек насиб этса, қишлоғимда 
ҳаваскор асаларичилар мактабини очиш ниятимиз бор. Чунки бу касбни қанча кўп одам билса, шу иш 
билан кўпроқ аҳоли шуғулланса, савобли ишларимиз янада кўпаяди.

Самарқанд вилояти. 
– Қишлов ҳар йили чорвадору ветеринария му-

тахассислари учун алоҳида синов даври бўлган. Шу боис  
чорва қишловини беталофат ўтказиш бўйича махсус иш 
дастурларини тасдиқлаб олдик. Бу даврда нималарга 
эътибор бериш лозим, марказдан юзлаб километр 
олисликдаги  отарларга, фермаларга бориб чўпон-
чўлиқларга  қандай  кўмак  бериш  лозим, барчасини  иш 
дастурига кўра назорат қиляпмиз. Шунингдек, айни пайтда 
барча мутахассисларимиз  вилоятимиздаги чорвачилик 
фермаларига тарқаб кетишган. Туманлару қишлоқларда 
бўлиб, жони ворларни сифатли эмлашга алоҳида 
эътибор беряпмиз. Шу баҳонада зотдор қорамолларни 
парваришлаш, идентификация қилиш ҳамда журналга 
обуна бўлишни тарғиб этяпмиз. Ахир бугун ўқимасдан, жониворни даволашда илмий тажрибаларга 
таянмасдан туриб ишлаб бўлмайди-да, – дейди   Самарқанд вилоят ветеринария ва чорвачиликни 
ривожлантириш бошқармаси бошли ғининг ўринбосари  Нурбек Шарипов.

Набижон Эргашев.

Мавзунинг долзарблиги. Республикамиз аҳо-
лисини чорва маҳсулотлари билан мунтазам ва 
етарли миқдорда таъминлаш биргина чорвадорлар-
нинг эмас, балки ветеринария фани ва амалиётида 
тинмай меҳнат қилиб келаётган ходимларнинг ҳам 
долзарб вазифаси ҳисобланади.

Тадқиқот мақсади. Қорамолларнинг тейле-
риоз касаллиги республикамиз ҳудудларида кенг 
тарқалган ва бу катта иқтисодий зарар етказади. 

Ўзбекистонда қорамолларнинг тейлериоз ка-
саллиги қўзғатувчиси Theileriidae оиласига ман-
суб Theilеria annulata Dschunkowsky et Luhs (1904) 
ҳисобланади. Тейлериялар лимфа тугунларнинг 
ретикулоэндотелиал ҳужайраларида, талоқ, жи-
гар ва бошқа органларда, қоннинг лимфоцит ва 
эритроцитларида ривожланади. Қўзғатувчиларни 
тарқатувчи Hyalomma detritum ва H. anatolicum 
каналар 2-5 кундаёк мол танасида қон сўриш би-
лан бир вақтда ўз сўлак безларида мавжуд 2-3 мкм 
катталикда бўлган спорозоитларни молнинг тери-
си ичига юборади. Тери қатламига кирган споро-
зоитлар лимфа ва қон оқими билан аввало лимфа 
тугунларига кейин эса паренхиматоз органларга 
кириб, шизогония босқичини ўтайди. 

Касал молларнинг қонида (эритроцитлар-
да) микромерозоитлар юмалоқ, овал, ноксимон, 
нуқтасимон шакллардаги кўринишларда бўлади.

Касалликнинг кечиши ва клиник белгилари.
Тейлериозни Hyalomma авлодига мансуб икки эга-
лик detritum ва уч эгалик anatolicum деб номланув-
чи каналар тарқатади. Улар ҳайвонларнинг қонини 
сўриш билан бир вақтда ўз сўлак безларидаги ка-
саллик қўзғатувчи паразитларни ҳайвон танасига 
юборади. Касалликнинг биринчи белгиси – молни 

 УДК  619.616.993.192.084 Ў.И.Расулов, в.ф.н., катта илмий ходим, 
А.Хушназаров, стажер тадқиқотчи,

ҚОРАМОЛЛАРНИ  ТЕЙЛЕРИОЗ КАСАЛЛИГИДАН АСРАЙЛИК
Аннотация

Қорамолларнинг қон-паразитар касалликлари рес-
публика ҳудудларида кенг тарқалганлиги ва катта 
иқтисодий зарар етказиши аниқланди. Адабиёт маъ-
лумотлари таҳлил қилинди. Даволаш ва профилакти-
ка қилиш учун замонавий воситалар ва усуллар тавсия 
этилди.

Annotation
It was found that blood-parasitic diseases of cattle are 

widespread in the regions of the republic and cause great 
economic damage. Literature data were analyzed. Modern 
tools and methods for treatment and prevention were 
recommended.

Калит сўзлар: қорамол, тейлериоз, касалликнинг кечиши, вакцина,  кана, профилактика, тирик вазни.

кана чаққанидан 17-21 кун ўтгач, курак олди, сон 
ва елин усти лимфа тугунлари катталашади, тана 
ҳарорати 40,6-41,20 С гача кўтарилади.

Патологоанатомик ўзгаришлар. Бу касал-
ликлар билан касалланиб ўлган ёки мажбурий 
сўйилган ҳайвонлар ёриб кўрилганда юрак, жи-
гар, буйрак, талоқда қон қуйилишлар юз беради. 
Жигар ва талоқ 2-3 марта катталашганлиги ва юм-
шаб қолганлиги кузатилади. Кўкрак бўшлиғида 
0,5 литр гача зардобсимон суюқлик тўпланганлиги 
кузатилади. Ширдонда қон қўйилишлар ва яралар 
мавжуд. Қатқорин қуруқ, қаттиқ озуқа, ўт пуфаги 
эса қуюқ ўт суюқлиги билан тўла бўлади.

Даволаш. Тейлериоз  билан касалланган 
қорамолларни даволаш ишларини олиб боришдан 
олдин уларни салқин ва осойишта жойга ўтказиш 
керак. Уларнинг рационига енгил ҳазм бўладиган 
барра ўт, майдаланган лавлаги, янги соғилган сут, 
омухта емдан тайёрланган атала киритилиши ло-
зим.

Касалликни даволашда махсус препаратларни 
қўллаган ҳолда қуйидаги схемаларнинг биридан 
фойдаланиш тавсия қилинади.

1. Даволашнинг 1-3 кунлари молнинг ҳар 1 кг 
тирик вазни ҳисобига эрталаб 4 мг/кг миқдорида 
“Узбикарб” (“Узбикарб”нинг 4%-лик сувдаги эрит-
масидан молнинг ҳар 100 кг тирик вазнига 10,0 
мл.дан) тери остига  ва 5-6 кун давомида кечки 
пайт молнинг ҳар 100 кг тирик вазни ҳисобига 6 та-
блеткадан (1,5 гр) делагил қўллаш тавсия этилади.

2. Даволашнинг 1-2 кунлари эрталаб 2 мг/кг 
миқдорида “Диамидин” ва шундан 3-4 соат ўтгач, 
3-4 кун давомида кунига 1 мартадан қорамолнинг 
100 кг тирик вазни ҳисобига  сульфантрольнинг 

3% лик эритмасидан 100 млдан вена қон томирига 
қўлланилади. Агарда шу 3% лик эритма 33% лик 
спиртда тайёрланиб қўлланилса, даволаш натижа-
си яна ҳам самаралироқ бўлади.

3. Даволашнинг 1 куни қорамолнинг ҳар 1 кг 
тирик вазни ҳисобига тейлериозга қарши гипе-
риммун қон зардобидан 1,0 мл.дан териси остига 
қўлланилади, 2-куни эса молнинг ҳар 100 кг тирик 
вазни ҳисобига 5,0 мл.дан “Этдин” (этони + диа-
мидин) препарати териси остига қўлланилса, сама-
радорлик юқори даражада бўлади.

4. Саудия Арабистонида ишлаб чиқилган 
“Butachem” ва “Theilex” препаратларини касаллан-
ган қорамолнинг100 кг тирик вазни ҳисобига 5,0 
мл дан 48 соат оралиғида 2 марта қўллашдан олин-
ган самарадорлик юқори даражада бўлиши кузати-
лади.

Симптоматик препаратлардан “Кофеин-бензоат 
натрий”нинг 20% лик эритмасидан қорамолнинг 
териси остига 15-20 мл, “Ацессоль”, “Диссол”, 
“Триссол” препаратларининг биридан 300-500 мл 
ва глюкозанинг 5% лик эритмасидан 300-400 мл 
миқдорида вена қон томирига, гемопоэзни кучай-
тирувчи “Ферропирин” ёки “ферроглюкин-75” 
препаратларининг биридан молнинг 100 кг тирик 
вазнига 20 мл.дан ва “Витамин В12” препаратидан 
500 мкг миқдорида мушаги орасига қўлланилади.

Қорамоллар тейлериозининг профилакти-
каси. Тейлериоз келиб чиқиши касаллик қўзға-
тув чиларини тарқатувчи Иксод – Hyalomma 
anatolicum, Hyalomma detritum каналарининг фаол 
ҳаётий (йилнинг илиқ фаслларида) даври билан 
чамбарчас боғлиқ бўлганлиги сабабли унга қарши 
курашишни биргина йилнинг илиқ фаслларида 
эмас, балки салқин ва совуқ фаслларда ҳам доимий 
равишда олиб бориш мақсадга мувофиқ бўлади.

Бунинг учун салқин тушганданоқ ферма ва 
унинг атрофини ободонлаштириш, каналарнинг 
ривожланиши учун қулай бўлган биотопларни 
йўқотиш, келгусида қорамоллар бо қиладиган яй-
ловларда санация ишларини олиб бориш лозим. 
Қиш пайтида қорамоллар боқиладиган бинолар-
ни гўнглардан тозалаш, деворларини суваш ва 
оқлаш ҳамда маданийлаштириш эса тадбирлар-
нинг энг муҳими ҳисобланади. Тейлериознинг 
олдини олишда «Тейлериозга қарши суюқ куль-
турал вакцина»дан йилнинг салқин (декабр, ян-
вар, феврал) ойларида ҳар 1 бош қорамолнинг 
териси остига 1,0 мл.дан қўллаш тавсия этилади. 

Йилнинг илиқ кунлари кириб келиши биланоқ 
каналарга қарши акарицид препаратлардан бири 
билан қўлланма асосида қорамоллар ювиб ту-
рилади. Пироплазмидозлардан кимёвий усулда 
профилактика қилиш учун ҳар 15 кунда 1 марта 
қорамолнинг ҳар 100 кг тирик вазни ҳисобига 5,0 
мл.дан “Поликарб” препарати қорамол териси 
остига қўлланилади.

Умуман олганда, 1-расмдаги схемадагидек пи-
роплазмидозларга  қарши кураш  чора-тадбирлари 
ўз вақтида ва сифатли олиб борилса, қорамоллар 
тейлериоздан сақлаб қолинади. Натижада халқимиз 
дастурхонини мўл-кўл чорва маҳсулотлари билан 
таъминлашга эришилади. 

Ферма ва унинг атрофини 
марказлаштириш

Вакцина билан

Касаллик 
тарқатувчиларни 

йўқотиш

Биотопларни  
йўқотиш, 

яйловларни 
санация 
қилиш

Кимёвий 
препаратлар 

ёрдамида курашиш

Касаллик 
тарқатувчи-
ларга қарши 

кимёвий  
акарацид 

препаратлар 
билан 

курашиш

Эмлаш

1-расм.  Пироплазмидозларни профилактика қилиш 
тадбирларининг  схемаси.

Кириш. Қўйларнинг ичак цестодозлари барча 
МДҲ ва кўпчилик хорижий мамлакатлар ҳудудида 
учрайди. Улар айниқса, майда шохли ёш ҳайвонларга 
катта иқтисодий зарар етказади, паразитларнинг 
инвазия интенсивлиги юқори бўлганида улар ора-
сида кўпроқ ўлим ҳолатлари кузатилади. 1974 
йилгача қўйларда 2 тур мониезиоз қўзғатувчилари 
– Moniezia expanza ва M.benedeni, бир тур тизани-
езиоз қўзғатувчиси – Thysaniezia giardi ни, бир тур 
авителлиноз қўзғатувчиси – Avitellina centripunсtata 
ни, қорамолларда эса булардан ташқари учин-
чи тур мониезия – M.autumnalia ни учраши қайд 
қилинган. 1994 йилга келиб қўйларда ҳамда эч-
киларда юқорида кўрсатилган уч тур мониезиоз 
қўзғатувчилари маълум эди. 2000-2005 йилларда 
ўтказилган тадқиқотларда республиканинг 6 та ви-
лоятида илгарилари маълум бўлган 5 турга оид ичак 
цестодозлари қўзғатувчиларидан атиги 2 тур фақат 
мониезиоз қўзғатувчисининг учраши, тизаниези-

ҚЎЙЛАРНИНГ ИЧАК ЦЕСТОДОЗЛАРИ ҚЎЗҒАТУВЧИЛАРИ ВА УЛАРГА 
ҚАРШИ КУРАШ ЧОРАЛАРИ

Аннотация
Мақолада Ўзбекистон шароитида қўйларнинг ичак 

цестодозлари қўзғатувчилари ва улар билан зарарланиши, 
уларнинг эпизоотологик ҳолати, бир-биридан фарқлаш 
усуллари, уларга қарши курашиш ва олдини олиш чоралари 
ҳақида маълумотлар келтирилган.

Summary
The article provides information on the causative agents 

of intestinal cestodes in sheep in Uzbekistan and their 
infestation, their epizootiological condition, methods of 
differentiation, control and prevention measures.

Калит сўзлар: цестод, сколекс, бўғин, капсула, пилла, тухум, альбендазол, ивермектин, празиквантел, препарат.

оз ва авителлиноз қўзғатувчиларини учрамаслиги 
қайд қилинган. Тадқиқотларимизда қўйлар орасида 
нафақат мониезиозни, балки тизаниезиозни ва ави-
теллинозни ҳам бирмунча кенг тарқалганлигини, 
улар оқибатида ўлим ҳолатлари учрашини кузат-
дик. Шу сабабли ушбу касалликларни қўйлар ора-
сида мукаммал равишда ўрганишни зарур, деб 
ҳисоблаймиз. 

Материаллар ва методлар. Тадқиқотларимизда 
турли ёшдаги қўйларнинг ингичка бўлим ичаклари-
ни гельминтологик ёриб кўрилди, уларнинг тезак 
намуналарини гельминтоскопия ва гельминтоовос-
копия усулларидан фойдаланилиб текширилди, 
ичак цестодозлари билан зарарланган қўйларга тур-
ли антгельмитик препаратларни бериб, уларнинг са-
марадорлигини ўрганиш орқали амалга оширилди.

Тадқиқот натижалари ва уларнинг таҳлили. 
Адабиёт маълумотлари бўйича дунё фанида моние-
зиоз қўзғатувчиларининг 12 турини, авителлиноз 

қўз ға тувчиларининг 13 турини бар-
ча кавш қайтарувчи сутэмизувчи-
ларда, шу жумладан уларнинг ёв-
войи турларида ҳам учраши қайд 
қилинган. Ўзбекистон шароитида 
қўйлар, эчкилар ва қорамолларда 
ҳозиргача 3 тур мониезияларнинг, 1 
тур авителлинанинг, 1 тур тизание-
зиянинг ва 1 тур сти лезиянинг уч-
раши аниқланган. Уларга Moniezia 
expanza, Moniezia benedeni, Moniezia 
autumnalia, Thysaniezia giardi, 
Avitellina cen tripunсtata киради. 

Ичак цестодозларининг қўз ға-
тув чилари лентасимон шаклга эга, 
уларнинг тана узунлиги бир неча 
сантиметрдан бир неча метргача 

ПАРАЗИТАР КАСАЛЛИКЛАР

етади. Ҳар бир тур цестоднинг тана-
си уч қисмдан иборат: сколекс (бошча), 
бўйинча, бўғинлашган гавда (стробила). 
Сколекс қуролланмаган 4 та сўрғичга эга. 
Сўрғичлар хў жа йинларнинг ичак девор-
ларига ёпишиб, унда бутун танани ушлаб 
туриш учун хизмат қилади. Сколекслар 
турли шаклда ва ҳажмда бўлиши мумкин. 
Сколексдан сўнг цестоднинг бўйинча 
қисми бошланади ва у турли систематик 
гуруҳларга кирувчи цестодларда турли-
ча узунликга эга: мониезиялар авлоди-
га кирувчи паразитларда бўйинча жуда 
ҳам қисқа (2,5-3 мм дан 5-10 мм гача), 
тизание зия авлодининг вакилида бўйинча 
узун (30-40 см атрофида), авителлина авлоди ва-
килларида эса у янада узун ва бирмунча ингичка 
бўлади.

Ўзбекистон шароитида қўйлар мониезиози 
қўз ғатувчиларининг тур таркибини ўрганиш бў-
йича олиб борган тадқиқотларимиз улар орасида 
мониезиоз қўзғатувчиларидан М.expansa ва М.be-

nedeni ларнинг кенг тарқалганлигини, уларни Ўз-
бекистоннинг барча географик минтақалари ша-
роитида учрашини, баҳор, куз ва қиш ойларида 
мониезиоздан ёш қўйлар орасида ўлим ҳоллари ҳам 
учраб туришини, ушбу касалликни ўрганишни эса 
муҳим аҳамиятга эга эканлигини кўрсатди. 

Тадқиқотларимиз натижасида Ўзбекистон ша-
роитида қўйларда М.expansa ва М.benedeni лар-
дан ташқари Moniezia авлодига мансуб бошқа тур 
цестодлар ҳам учрашини аниқланди. Маълумки, 
М.expansa ва М.benedeni лар бошқа авлодларга ки-
рувчи ичак цестодлари – Thysaniezia giardi (Moniez, 

1879), Avitellina centripunctata (Rivolta, 1874)лардан 
бўйинчасининг қисқалиги, ундан бўғинларнинг 
шакллана бошлаши ва уларни энли бўлиши, бача-
донида эса онкосферали ва ноксимон аппаратли ту-
хумлар етилиши билан кескин фарқ қилади. Улар-
нинг бўғинлари аста – секин доимий равишда бир 
текисда энига ўсиб боради ва улар М.expansa да 14-
18 мм га, М.benedeni да 22-26 мм га етади. 

Тадқиқотларимизга кўра, Т.giardi нинг узунчоқ 
бўйинчасидан кейин бошланган стробиласида-
ги дастлабки бўғинлар сезилмайди, кейинчалик 
бўғинлар энига ўсиб боради.Етилган бўғинлар эни 
8-9, айрим пайтларда 10 мм дан ошмайди, сўнгги 
бўғинларида парутеринли органлар етилади, улар-
даги капсулалар, пиллалар ичида эса бир неча нок-
симон аппаратсиз майда онкосферали тухумлар 
ривожланади. Бизлар учратган авителлинанинг 
бир турида дастлабки бўғинлар сезилмайди, сўнгра 
бўғинлар энига ўса боради, вояга етиш олдидан эса 
улар энига ва бўйига қисқаради. Стробиланинг охир-
ги қисмларини ташкил қилувчи бундай бўғинлар 
деярли квадрат шаклга келиб, занжир тусини олади. 
Бундай бўғинларда тизаниезиядаги сингари паруте-
ринли органлар, улардаги пиллаларда эса ноксимон 
аппаратсиз тухумлар ҳосил бўлади. 

Ичак цестодозларига чалиниш яйлов шароитида 
рўй беради. Намли ҳавода ўриб олинган  беда ёки 
бошқа яшил ўсимликларни уй ҳайвонларига дарҳол 
едириш туфайли ҳам бундай ҳолат қисман рўй бе-
ради. Ичак цестодларининг оралиқ хўжайинлари 
– орибатид каналар Ўзбекистон ҳудудининг бар-
ча иқлим-географик минтақалари – суғориладиган 
текислик, тоғолди-тоғ ва чўл-яйлов биоценозлари-
да кенг тарқалган. Ушбу касалликлар ҳайвонлар 
сақланадиган барча зоналарни қамраб олган. 

Ўзбекистон шароитида мониезиоз қўз ға-
тувчилари M.expansa ва M.benedeniлар билан 
қўйларнинг зарарланиши эрта баҳордан ўтган йил 
тупроқ каналарида қишлаган инвазия ҳисобига 
бошланади, кейинчалик унга ушбу йилдаги инва-
зия қўшилади. Ёзда мониезиялар билан зарарланиш 
бирмунча пасаяди, аммо у турли иқлим-географик 
зонада ҳар хил даражада кузатилади.Кузда намгар-
чиликнинг ошиши инвазияланишни қайта кучайи-
шига олиб келади, кўпчилик йилларда (узоқ муд-
датли қишдан ташқари) қишнинг айрим ой ёки кун-
ларида мониезиялар билан зарарланиш қайтарилиб 
турилади. Яна шуни таъкидлаш муҳимки, ҳар бир 
зонада M.expansa ва M.benedeni ларнинг алоҳида 
ҳамда биргаликда учрайдиган ҳудудлари (ўчоқлари) 
мавжуд. 

Ичак цестодозларига ҳайвон тириклиги-
да ташхис қўйишда клиник белгилар ва ҳайвон 
тезаги билан ташқи муҳитга ажралиб тушган 
қўзғатувчиларнинг бўғинлари ва уларнинг тухум-
лари эътиборга олинади. Гельминтоскопия усулда 
текширилганда тезак намуналарида топилган цес-
тодларнинг бўғинларининг энига, улардаги тухум-
ларнинг ҳажми ва шаклига кўра уларни қайси тур 
қўзғатувчига тегишли экани аниқланади. M.expansa 
нинг етилган бўғинларининг эни 6-8 мм дан 14-18 мм 
гача бўлади, уларни буюм шишачаси остида эзилиб, 
микроскоп остида кўрилганда кўплаб уч қиррали 
тухумлар учрайди. Агарда ҳайвон M.benedeni билан 
зарарланган бўлса, унинг етилган бўғинларининг 
эни 20-24 мм дан кам бўлмайди, улардаги тухумлар 
тўрт ва беш қиррали бўлиб, каттароқ ҳажмга эгадир. 
Агарда текширилаётган ҳайвон тизаниезиозга ёки 
авителлинозга чалинган бўлса, уларнинг ташқарига 
тушган ( тезагидаги )бўғинларида тухумлар эмас, 
балки кам сонли тухумларни ўраб олган капсулалар 
(пиллалар) бўлади. Бўғинларнинг эни 7-9 мм атро-

фида бўлса улар тизаниезияга тегишли, 
агарда улар 1,0х1,0, 3,0х1,2, 3,0х1,5 мм 
ҳажмдан 5,0х3,0 мм ҳажмгача бўлса улар 
авителлиноз қўзғатувчиларига тегишли-
дир.

Ичак цестодларига ташхис қўйишда 
ҳай вонларнинг тўғри ичагидан олинган 
тезак намуналари Фюллеборн усули-
да текширилади. Ундан ташқари тезак 
намуналарини кетма-кет ювиш усули-
да ҳам текшириш мумкин. Диагностик 
гижжасизлантириш ўтказиш ҳам ташхис 
қўйишни осонлаштиради.

Қўйларнинг ичак цестодозларини 
даволаш мақсадида жуда кўплаб антгельминти-
клар синаб кўрилган ва амалиётга тавсия этилган. 
Ҳозирги вақтда Ўзбекистон ҳудудида мониезиоз ва 
бошқа ичак цестодозларига қарши турли дори воси-
талари қўлланилиб келинмоқда. Уларга “Альбен”, 
“Альбендазол” (2,5 ва 10 фоизли), “Альбазен” (2,5 
ва 10 фоизли), “Бронтел плюс” (1 мл таркибида 50 
мг клозантель ва 50 мг празиквантел), “Бентел-900” 
(альбендазол, празиквантел), “Альбен-праз” (1 мл 
таркибида 50 мг альбендазол ва 50 мг празикван-
тел), “Ивер-праз” (1 мл таркибида 2 мг ивермектин 
ва 50 мг празиквантел), “Монезол” (1 мл таркибида 
2 мг ивермектин ва 40 мг празиквантел) ва бошқалар 
киради.

Қўйларнинг ичак цестодозларига қарши қўл-
ланилган антгельминтик препаратлардан тар кибида 
празиквантел сақловчи “Ипразен” ва “Монезол” 
препаратларини юқори цестоцид таъсир кўрсатиши 
аниқланди. 

Қўйларнинг ичак цестодозларини олдини олиш 
мақсадида яйлов шароитида уларни мо ниезиоз 
қўзғатувчилари билан зарарланишдан, цестодлар-
нинг оралиқ хўжайинлари – орибатид каналари-
ни паразитларнинг онкосферали тухумлари билан 
инвазияланишдан муҳофаза қилиш талаб этилади. 
Биринчи тадбир носоғлом хўжаликларда қўйларни 
қиш мавсумидан бошлаб даволашга қаратилган 
гельминтсизлантиришга асосланади. Ушбу мақ-
садда юқоридаги препаратлардан фойдаланиш 
мумкин.

Хулоса. Қўйлар орасида ичак цестодозлари-
нинг тобора кучайиб бориши қўзғатувчиларнинг 
тур таркибини кенгайишидан далолат беради. Ичак 
цестодозлари қўзғатувчиларининг бир-биридан 
фарқ қилувчи муҳим диагностик белгилари, таш-
хис қўйиш усуллари ўрганилиб, уларга қарши 

– Ишлашни билган дам олишга ҳам вақт топиши керак. Ана шунда умр мазмунли кечади. 
Тўғри, пандемия даврида узоққа бориш ё чет элга  чиқиб дам олиш ўринли бўлмас. Аммо 
коронавирус барҳам топса, Бухорою Самарқанддан ўтиб,  Зомин тоғларига қадар бормоқчиман. 
Телевизорда кўрдим, у жойлар ҳақиқий жаннат. Шу баҳона собиқ курсдошларни кўраман. 
Талабалик ёдга тушади, ҳаво алмаштириб, умрни янада мазмунли қилиш имкони туғилади. 
Шогирдларга ишонч билдириб, бир ҳафталик таътил олсам бас, барчасига улгурсам бўлади, 
– дейди  Беруний туман ветеринария ва чорвачиликни ривожлантириш бўлими бошлиғи 
Маҳмуд Авезов. – Дарвоқе, журнал жамоасига раҳмат. Республикамизнинг турли чеккаларида 
ишлаётган ветврачларнинг ҳаётидан ёзиб, улар билан ғойибона учрашишга имкон беряпсизлар. 
Улар орасида менинг курсдошларим, қадрдонларим ҳам бор.  

Сардорбек Алиқулов.

қўлланилган препаратларнинг экстенс ва иентенс 
самарадорлик кўрсаткичлари аниқланди.

КАСБИДАН БАХТИНИ ТОПГАН ИНСОН

Журналимиз муштарийларидан бири, тажрибали ветврач, доимо хушкайфиятда 
юрадиган шаҳрихонлик акамиз Маҳмуд Усмонов 60 ёшни қаршилади. Шу куни уни 
табриклагани республикамизнинг турли чеккаларидан қўнғироқлар бўлди. “Вақтнинг 
ўтишини қарангга, Маҳмуджон,  Самарқандда ветфакни тугатганимизга ҳам 37 йилдан 
ошибди. Табриклайман, ишларга омад. Оилага барака,  насиб этса, Андижонга борсам, 
албатта сизни топаман” , дейишди олисдаги дўстлару  Сурхону Хоразмдаги қадрдонлар. 
Маҳмуджон ака билан бақамти ишлаб, ундан  ветеринария сир-асрорларини ўрганиб 
келаётган шогирдлар шу куни хизматда бўлишди. Янгамиз меҳмонлар шарафига дас-
турхон ёзди. Ҳар тонг ўғлига Яратгандан соғлик-саломатлик, қут-барака тилайдиган  
Хадича хожи онамиз шу куни янада қувонч билан неваралар  ардоғида бўлди. Ўғлининг  
дўстлари, шогирдлари кўплигидан хурсандлигини яширмади. 

– Мактабда ўқиган кезларимдаёқ ветврачликка иштиёқ туғилган. Чунки ҳовлимизда 
сигир-бузоқ,қўй-қўзи боққанмиз. Катак тўла товуқларимиз бўларди. Уларни даволашга келган мутахассиснинг 
мўъжизакор қўллари  жониворларни даволаб қўйган. Шу –шу отамга мен ветврач бўламан, деганман.  Аллоҳга беа-
дад шукрки, институтда ўқидим, ишлаяпман, одамлар  меҳнатимиздан мамнун, олдимизда ҳам ортимизда ҳам мақтаб 
сўроқлайди. Шунинг ўзи бахт эмасми? -дейди Маҳмуджон Усмонов.- Ота-онамнинг дуосини олиб, фарзандларни 
ўқитдик,уйли-жойли қилдик, бари касб-корнинг хосиятидан. Насиб этса, бундан кейин ҳам эл хизматидамизда.   

-  Лафзи бутун, самимий йигит, уни кўрган, суҳбатлашган одам ҳечам   60  ёшга кирган, деб ўйламайди.  Ўқишни 
тугатгач, Маҳмуджон  катта бир колхознинг фермасида ветврач бўлиб ишлади. Сўнг ВСЭЛ мудири, туман ветеринария  
бўлими бошлиғи вазифасида фаолият кўрсатди. Ҳозир Хайитбоев номли ветучасткада мудир. Раҳбар бўлганда ҳам 
оддий ветврач пайти ҳам ўзгаргани йўқ, ёнида термосумкаси, бир қўлида  телефон, бир қўлида дафтар ,автомашина-
сида сосуд-дюар идиш, жарроҳлик асбоб-ускуналару,дори-армонлар. Икки-уч нафар шогирди ёнида, гоҳида  моллар-
ни эмлаётган бўлади, гоҳида жониворларни сунъий уруғлантираётган маҳал учратаман. Ҳорманг, дейман. Каримжон 
барака топинг, дейди. Шу тариқа ошначилигимиз давом этаяпти. Бугун эса дўстимни қутлуғ ёши билан табриклагани 
келдим. Оиласи, фарзандларию неваралир бахтига омон бўлсин,- дейди тажрибали ветврач Карим Набиев.- Аслида 
инсон қайси касбда ишламасин меҳнатидан завқланса,каттаю кичикдан  раҳмат деган гапни эшитса,шунинг ўзи бара-
ка демакдир. Маҳмуджон ана шундай валломат йигит. Доимо соғ бўлсин. 

Набижон Алиқулов.

Қутлов

Қорамолларнинг лейкоз касаллиги − ўсма таби-
атли сурункали кечувчи вирус касаллиги бўлиб, қон 
ҳужайралари ишлаб чиқарувчи тўқималарда (қизил 
илик, талоқ ва лимфа тугунларда) тўла етилмайди-
ган қоннинг ядроли элементлари (лимфобласт, про-
лимфоцит, гемогистиобласт, монобласт ва бошқ.) 
пайдо бўлиши ва уларнинг қон оқимига чиқиши би-
лан характерланади. 

Лейкоз касаллиги қорамолларнинг нобуд бўли-
ши, мажбурий сўйилиши, гўштнинг яроқсизлиги, 
сут ва бола олишнинг кескин камайиши, зот би-
лан ишлашнинг бузилиши ва соғломлаштириш 
тартибларини ўтказиш эвазига, айниқса, зотчилик 
хўжаликларига катта иқтисодий зиён етказади. 

Кўп йиллик тадқиқотлар ва қорамол, қўйларда 
ўтказилган тажрибалар асосида касаллик фильтрла-
нувчи онкорнавирус билан чақирилиши исботлан-
ди.

Лейкоз касаллигида инфекцион жараён узоқ 
давомли (7 йилдан ортиқ) 22 бош қўй ва 24 бош 
қорамолларда ўтказилган тажрибаларда ўрганилди. 
Улардаги клиник, гематологик ўзгаришлар, қон 
зардобидаги антителалар титри иммунодиффузия 
ва комплиментни бириктирувчи реакцияларда ҳар 
ойда текширилиб борилди. 

 Қорамолларнинг экспериментал лейкоз касалли-
гида инфекцион жараённинг ривожланишида давр-

УДК  619:616.006.447-097.3:636.22.2:578 Х.С.Салимов, д.в.н.,профессор, 
Д.Ш.Раззакова, докторант,  (ВИТИ)

ҚОРАМОЛЛАРНИНГ  ЛЕЙКОЗ  КАСАЛЛИГИДА 
 ЭПИЗООТИК  ВА ИНФЕКЦИОН ЖАРАЁНЛАР

лар мавжудлиги аниқланди. Улар қуйидагилардан 
иборат:

− касалликнинг яширин даври;
− касалликнинг бошланиш даври;
− касалликнинг ривожланган (гематологик) дав-

ри;
− клиник (ўсмалар пайдо бўлиши) белгилар пай-

до бўлиш даври.
Касалликнинг яширин даври ҳайвон организ-

мига вирус киргандан то қонда биринчи гемато-
логик ўзгаришлар кузатилган вақтгача ўтган давр 
ҳисобланади. У қорамолларда 90 кундан 210 кун-
гача, қўйларда эса 30 кундан 425 кунгача бўлган 
вақтни ўз ичига олиши тажрибаларда аниқланди. 
Бу даврда фақат ҳайвонларнинг қон зардобида лей-
коз вирусига қарши антителаларни серологик реак-
цияларда (ИДР, КБР), вирусни эса синцития ҳосил 
қилиш тести, электрон микроскоп ва қўйларда 
ўтказилган биосинов ёрдамида аниқлаш мумкин. 

Касалликнинг бошланиш даврида қорамоллар 
ва қўйларда биринчи лейкоз касаллигига хос гема-
тологик ўзгаришлар намоён бўлади. Лейкоцитлар 
миқдори 15−25млн⁄л, лимфоцитлар эса 75−80% 
бўлади. Айрим пайтларда лейкоцитозсиз фақат нис-
бий лимфоцитоз кузатилади. Қон суртмасида тўла 
етилмаган бласт (лимфобласт, миелобласт, моно-
бласт) ҳужайралар аниқланади. Касаллик бошла-

Аннотация
Инфекционный процесс при развитии лейкоза изучен 

в длительном  опыте у 22 больных экспериментальным 
лейкозом овец и 24 головах крупного рогатого скота. В 
развитиии инфекционного процесса при лейкозе отме-
чена выраженная стадийность: инкубационная, началь-
ная, развернутая (гематологическая) и терминалная 
(опухолевая). Для возникновения и развития эпизоотиче-
ского процесса при лейкозе, как и при любых инфекциях 
наличие трёх факторов: источник возбудителя инфек-
ции; пути и факторы передачи возбудителя (онкорнави-
руса); восприимчивые к вирусу животные. При отсут-
ствии один из трёх факторов, эпизоотический процесс 
не возникает.

Summary
The infectious process of leukemia development has been 

studied over a long period of time in 22 sheep and 24 head 
of cattle suffering  of  leukemia.  In the development of the 
infectious process in the case of leukemia, there is a marked 
progression:  Incubation, initial, deployed (haematological) 
and terminal (tumor).  For the emergence and development 
of the epizootic process in leukemia, as in any infection, there 
are three factors:  Source of infection; pathways and factors 
of transmission (oncornavirus); animals susceptible to the 
virus.  In the absence of one of the three factors, the epizootic 
process does not arise.

Калит сўзлар: лейкоз, инфекция, вирус, инфекцион жараён, серологик реакция, иммунодиффузия, қон зардоби, 
қорамол, лейкоцит, лимфоцит.

ниш даврида вақтинчалик гематологик ремиссия 
кузатилади, у рецидивга айланиши мумкин. Бу 
давр ҳайвонларда 6 ойдан 3-4 йилгача давом этиши 
аниқланди. 

Лейкоз жараёнининг ривожланиши эвазига ка-
салликнинг бошланиш даври гематологик давр-
га алмашади. Бу даврда қонда турғун лейкоцитоз 
(20 млн⁄л лейкоцитлар) кузатилади, тўла ремиссия 
бўлмайди. Айрим пайтларда лейкоцитлар миқдори 
озроқ камайиши мумкин. Бу даврда лейкоз касалли-
гига хос клиник белгилар (юзаки жойлашган курак 
олди, қулоқ олди, жағ ости, елин усти, тизза усти 
лимфа тугунларининг каттариши) пайдо бўла бош-
лайди. Гематологик давр ҳайвонларда 3 ойдан 2 
йилгача давом этади. 

Охирги, яъни клиник белгиларнинг пайдо 
бўлиши даврида лейкоз касаллигига хос юзаки жой-
лашган, одатда кўринмайдиган тери ости лимфа 
тугунлари, курак олди, қулоқ олди, жағ ости, тиз-
за усти лимфа тугунларининг ўлчами жуда катта-
лашиб, ҳаттоки айрим молларда 25, 30, 40 см гача 
етади. Уларнинг каттариш ўлчами бир хил бўлмаса 
ҳам, аммо симметрик каттаради. Кўздаги лимфоид 
тўқима ҳужайралари кўпайиши туфайли кўз олма-
сининг бўртиши – экзофталмия кузатилади. Кли-
ник белгилар пайдо бўлгандан 1−3 ой ўтгандан 
сўнг қорамол одатда ўлади. Қонда кўпинча гипер-
лейкоцитоз ва лимфоцитоз (суртмада 100% гача 
лимфоцитлар, пролимфоцитлар, лимфобластлар ва 
лейкоз касаллигига хос лейкоз хужайралари) ку-
затилади. Аммо шуни таъкидлаш жоизки, айрим 
қорамолларда касаллик клиник белгилар бўлишига 
қарамасдан, алейкемик (лейкоцитоз бўлмасдан) 
ҳолатда кечиши ёки аксинча, гиперлейкоцитоз ва 
лимфоцитоз клиник белгиларсиз ўтиши мумкин. 
Бу ҳолатда касал ҳайвонларда ички лимфа тугунлар 
(чуқур жойлашган қорин ва тос бўшлиқларидаги 
лимфа тугунлар) ва талоқ жуда каттариб кетиши ку-
затилади. Айрим касал моллар талоғи ёрилиши ту-
файли нобуд бўлади ва бу ҳолат фақат патаанатомик 
текширишда аниқланади. 

Ҳар қандай инфекцион касалликлар сингари 
лейкоз касаллиги ҳам фақат касаллик қўзғатувчи 
вируснинг доимо касал ҳайвонда, ундан узлуксиз 
соғлом мойил ҳайвонга ўтиб туриши туфайли та-
биатда мавжуд. Бу вируснинг кетма-кет, янги-ян-
ги мойил соғлом молларга ўтиб туриши ва мол-
нинг касал бўлиши, вируснинг яна ташқи муҳитга 
бошқа соғлом молни зарарлаш учун чиқиши 

билан боғлиқ бўлган жараён эпизоотик жараён 
ҳисобланади. 

Эпизоотик жараённинг пайдо бўлиши ва ҳара-
кат ланиши учун 3 та омил: 

− касал қўзғатувчи вирус манбаи;
− вируснинг бир молдан иккинчисига ўтиш 

йўллари ва омиллари;
− вирусга мойил ҳайвонлар бўлиши шарт.
Бу 3 та омил эпизоотик занжирни ташкил 

қилади. Бу омилларнинг эпизоотиянинг ривожлани-
шида тутган ўрнини аниқлаш катта назарий ва ама-
лий аҳамиятга молик. 

 Эпизоотик жараён лейкоз вирусининг касал 
молдан соғлом молга ўтиши, касалликнинг пай-
до бўлиши ва тарқалиши билан намоён бўлади. 
Эпизоотик занжирнинг иккинчи босқичи – касал 
қўзғатувчи вируснинг бир молдан мойил соғлом 
молга ўтиб туриши эпизоотик занжирнинг уз-
луксиз давом этишини, яъни вируснинг табиатда 
барқарорлигини таъминлайди. Агар эпизоотик зан-
жирнинг бирор-бир босқичи мавжуд бўлмаса, яъни 
касал кўзғатувчининг манбаи, унинг бир ҳайвондан 
иккинчисига ўтиш йўллари ёки лейкоз вирусига 
сезгир ҳайвон бўлмаса, эпизоотик жараён намоён 
бўлмайди. 

 Лейкоз касаллигида касал ва вирус билан зарар-
ланган моллар касал қўзғатувчи манба ҳисобланади. 
Чунки, қорамолларнинг лейкоз вируси фақат йирик 
ва майда шохли ҳайвонлар организмида ўз фаол-
лигини сақлайди, кўпаяди ва организмдан ташқи 
муҳитга чиқади. Вирус сут, увиз сути, сийдик ва 
бошқа секрет ва экскретлар билан чиқиши мумкин. 
Вирус билан зарарланган буқаларнинг уруғлари 
фақат уруғ таркибида қон элементлари  мавжуд 
бўлсагина хавфли. Чунки лейкоз вируси фақат лей-
коцитлардагина яшай олади. 

 Лейкоз касаллигининг барча инфекцион жа-
раён босқичлари ҳам бир хил хавфли эмаслиги 
тажрибаларда аниқланди. Энг хавфли инфекцион 
жараён касалликнинг ривожланган, клиник бел-
гилари пайдо бўлган даврлари ҳисобланади. Чун-
ки бу даврларда қон лейкоцитлари жуда кўпайган 
ва ундаги лейкоз вирусларининг титри энг юқори 
даражада бўлади. Бу даврда касал ҳайвондан жуда 
кўп миқдорда лейкоз вируслари чиқади ва бошқа 
ҳайвонларни зарарлашга қодир бўлади. Демак, 
лейкоз касаллигининг клиник белгилари ва лей-
коцитоз кузатиладиган даврлар энг хавфли касал-
лик қўзғатувчилар манбаи бўлиб хизмат қилади. 

Касалликнинг яширин ва бошланиш даврларида 
касаллик белгилари намоён бўлмаса ҳам касаллик 
қўзғатувчи манба бўла олади. 

Лейкоз вирусининг бир ҳайвондан иккинчи 
ҳайвонга ўтиш йўллари ва омиллари 3 босқичдан 
иборат:

− организмдан вируснинг ажралиши;
− вируснинг ташқи муҳитда мавжуд омилларда 

(игналар, қисқичлар, сут ва ҳоказолар) сақланиши;
− янги соғлом организмга вируснинг кириши. 
Лейкоз вирусининг бошқа ҳайвонга ўтиши учун 

табиатда 3 та йўл борлиги исботланди:1) оғиз орқали 
(вирус билан зарарланган сигир сутини,  увиз су-
тини ичганда ёки соғлом мол лейкоз вируси билан 
зарарланган ҳайвоннинг қонли яраларини ялаган-
да); 2) трансмиссив йўл (қон сўрувчи ҳашаротлар 
– сўналар, пашшалар орқали); 3) ятроген йўл (врач 
ёрдамида) – қон олиш, эмлаш, қон қуйиш вақтида 
игналар тозаланмаса, зарарсизлантирилмаса, яъни 
асептика ва антисептика қоидалари бузилганда.

Табиатда лейкоз вирусини фақат шу вирусга 
сезгир ҳайвонларгина сақлайди. Йирик ва майда 
шохли ҳайвонлар лейкоз вирусига жуда мойил. Де-
мак, фақат эпизоотик занжирнинг 3 та босқичи ҳам 
муҳайё бўлсагина эпизоотик жараён узлуксиз давом 
этади. 

 Лейкоз касаллигига, агар ҳайвонда касаллик-
ка хос клиник белгилар бўлса, шу клиник белги-
ларга қараб, агар қон ҳужайраларида ўзгаришлар 
аниқланса, гематологик текширишлар ўтказиб, 
диаг ноз қўйилади. 

Касалликнинг илк ўзгаришлари қон лейко-
цитларида пайдо бўлади. Бу пайтда лейкоцитлар 
миқдори бир неча марта ошиб кетади. Улар асосан 
лимфоцитлар ҳисобига кўпаяди. Шунинг учун ка-
салликни аниқлашда аввало лейкоцитлар санала-
ди ва қондан тоза, тиниқ шишаларга юпқа суртма 
қилиниб, унда лимфоцитлар, пролимфоцитлар, 
лимфобластлар миқдори текширилади. Шундан 
кейин лимфоцитларнинг мутлақ сони топилиб, лей-
коз калити орқали касаллик аниқланади. Агар қонда 
бу белгилар бўлмаса, қон зардобида онкорнавирусга 
қарши антителолар борлиги иммунодиффузия ре-
акцияси орқали аниқланади. Бу реакция вирус би-
лан зарарланган ҳайвон организмида гематологик 
ўзгаришлар намоён бўлмасдан, касалликнинг яши-
рин даврида аниқлашга имкон беради. Шунинг учун 
бу реакциядан диагностикада фойдаланиш лейкоз 
касаллигидан тез холи бўлишга олиб келади. Чун-

ки бу реакция натижасига қараб, фақат қонда лей-
коз касаллигига хос бўлган ўзгаришлар бор моллар 
билангина қарши курашмасдан, балки вирус билан 
зарарланган ҳайвонларга, яъни касаллик ривожлан-
масдан унинг яширин даврида, касалликка қарши 
кураш олиб борилади. 

Лейкоз вирусининг қон, сийдик ва сут орқали ор-
ганизмдан ажралиши тажрибада исботланди. Вирус 
оғиз, бурун бўшлиқлари, ичак, кекирдак ва бронх 
шиллик пардалари ва тери орқали организмга кири-
ши аниқланди. Айниқса, шуни таъкидлаш керакки, 
бу онкорновирус СПИД, гепатит − В вируслари син-
гари кўпроқ эмлаш, қон олиш, даволаш, қон қуйиш 
ва бузоқларга номер тақишда игналар ва қисқичлар 
орқали ветеринария врачи ёрдамида, агар асепти-
ка ва антисептика қоидалари бузилса, бир молдан 
иккинчи молга ўтиши исботланди. Демак, вирус 
билан зарарланган молларни соғлом ҳайвонлардан 
ажратиб сақлаш, уларни эмлашни соғлом моллар-
дан кейин амалга ошириш, ветеринария-санитария 
қоидаларини бажариш вирус тарқалмаслигига им-
кон беради. 

Лейкоз касаллигига қарши тадбирлар ҳам 
бошқа инфекцион касалликларга ўхшаб соғлом 
хўжаликларни лейкоз касаллигидан ҳимоя қилиш 
ва носоғлом хўжаликларни эса соғломлаштиришга 
қаратилган. 

Соғлом хўжаликларни лейкоз касаллигидан 
ҳимоя қилиш учун қуйидаги профилактик ишларни 
амалга ошириш зарур:

1. Соғлом хўжаликларни лейкоз вирусидан 
ҳимоя қилиш учун мамлакатимизга келтирилаётган 
қорамолларни дарҳол лейкоз вируси антигени би-
лан серологик кўрикдан ўтказиш ва фақат соғлом 
қорамоллар олиб келишга эришиш керак. Носоғлом 
хўжаликларда, шу фермада хизмат қилувчи вете-
ринария врачининг рухсатисиз ҳар хил гуруҳдаги 
молларни аралаштириш, туғруқхонада соғлом ва 
лейкоз вируси билан зарарланган сигирларни бир-
га сақлаш, носоғлом ҳайвонларнинг қонидан да-
волаш мақсадларида фойдаланиш, ҳар хил зоове-
теринария тадбирлари (эмлаш, даволаш, ахталаш, 
номер тақиш, қон олиш) ўтказишда тўла тозалан-
маган ва зарарсизлантирилмаган асбобларни ишла-
тиш ушбу вируснинг тарқалишига олиб келади. Бу 
қоидаларга риоя қилинмаса, носоғлом хўжаликни 
соғломлаштириб бўлмайди. 

2. Ҳар йили 6 ойликдан катта ёшдаги қора-
молларни иммунодиффузия реакцияси орқали се-

рологик кўрикдан ўтказишда, уларнинг клиник 
ҳолатини ва сўйилган молларнинг ички аъзоларини 
патоморфологик текширишда лейкоз касаллигига 
чалинганликда гумон қилинса, дарров ўша подани 
серологик назоратдан ўтказиш талаб этилади. 

3. Хўжаликда доимо ветеринария-санитария, се-
лек ция ва ташкилий-хўжалик ишлари юксак савия-
да, лейкоз касаллигининг олдини олишга қаратилган 
бўлиши керак. 

4. Хўжаликка келтирилаётган ҳамма қорамоллар 
профилактик карантин даврида лейкоз вируси ан-
тигени билан серологик назоратдан ўтиши ва ал-
батта соғлом фермадан келтирилиши лозим. Агар 
шу даврда келтирилган моллар ичида серологик 
текширишда лейкоз вирусига ижобий натижа олин-
са, у вақтда ветеринария врачи дарҳол текшириш 
натижасини вилоятдаги тегишли идорага сотган 
хўжаликка ва туман бош ветеринария врачига ха-
бар қилиши шарт. Лейкоз вирусига ижобий натижа 
олинган моллар гўштга юборилади. Қолган моллар 
ажратилиб, ҳар 3 ойда, то 2 марта иммунодиффузия 
реакциясида пода бўйича лейкоз вирусига салбий 
натижа олинмагунича сақланади. Бу ўринда шуни 
таъкидлаш лозимки, сотиб олинадиган моллар до-
имо серологик назоратдан ўтказиб туриладиган 
хўжаликдан олиниши, зотли хўжаликларда ҳамма 
буқалар бир йилда 2 марта серологик назорат-
дан ўтиши шарт. Лейкоз вирусига ижобий натижа 
олинган буқаларнинг уруғини ишлатиш ман этила-
ди, ҳаттоки шу натижа қайд қилинишидан олдин 
йиғилган 2 ойлик уруғлар ҳам ишлатилмаслиги ло-
зим. Сигирларнинг бўғозлигини тўғри ичак орқали 
аниқлашда бир марта ишлатиладиган қўлқоплардан 
фойдаланиш ёки ҳар бир текширилган сигирдан 
кейин қўлқопни тозалаб, 1% ли хлорамин, 1% ли 
карбол кислотаси билан зарарсизлантириш керак. 

ХУЛОСАЛАР:

1. Қорамолларнинг лейкоз касаллигида инфек-
цион жараён қуйидаги даврларда ташкил этилиши 
аниқланди: 

− касалликнинг яширин даври;
− касалликнинг бошланиш даври;
− касалликнинг ривожланган (гематологик) дав-

ри;
− касалликнинг охирги клиник белгилари (ўс-

малар пайдо бўлиши, лимфа тугунлари ва талоқнинг 
катталашиши) пайдо бўлиш даври.

2. Лейкоз касаллигида эпизоотик жараённинг 
вужудга келиши ва ҳаракатланиши учун 3 та эле-
мент  бўлиши аниқланди:

− касал қўзғатувчи вирус манбаи;
− вируснинг бир молдан иккинчисига ўтиш йўл-

лари ва омиллари;
− вирусга мойил ҳайвонлар.
3. Лейкоз вирусининг бир ҳайвондан иккинчи-

сига ўтиши 3 босқичдан ташкил топади:
− организмдан вируснинг ажралиши;
− вирусни ташқи муҳитда (игналар, қисқичлар, 

сут ва бошқа омилларда) сақланиши;
− вируснинг янги соғлом организмга кириши.
4. Лейкоз вируси соғлом организмга 3 йўл билан 

кириши тажрибаларда исботланди:
− оғиз орқали (вирус билан зарарланган сигир 

сутини, оғиз сутини ичганда, лейкоз вируси билан 
зарарланган молнинг қонли яраларини ялаганда);

− трансмиссив йўл (қон сурувчи ҳашаротлар, 
сўна, пашшалар орқали);

− ятроген йўл орқали (ветеринария врачи ёрда-
мида, агар қон олиш, эмлаш, қон қуйиш, дори юбо-
риш пайтида игналар тозаланмаса, ахталаш, номер 
тақишда, бўғозликни тўғри ичак орқали текшир-
ганда асбоблар, қўлқоплар зарарсизлантирилмаса, 
яъни асептика ва антисептика қоидалари бузилса).

Yirik shoxli hayvonlarning leykoz kasalligi – o‘sma 
tabiatli surunkali infeksion kasallik bo‘lib, kasallik cha-
qiruvchisi tarkibida RNK saqlovchi yirik shoxli hay-
vonlarning leykoz virusi hisoblanadi. Asosiy belgilari 
– qon ishlab chiqaruvchi organlar to‘qimalarining xavf-
li o‘sishi, hamda qon hujayralari etilishining buzilishi 
bo‘lib, natijada ushbu hujayralarning organlarda diffuz 
infi ltrasiyasi yoki o‘smalarning paydo bo‘lishiga olib 
keladi. 

Kasallik chorvachilik rivojlangan davlatlarda juda 
keng tarqalgan bo‘lib, katta iqtisodiy zarar keltira-
di. Ushbu kasallik nafaqat hayvonlarning o‘limi va 
muddatidan ilgari hisobdan chiqarilishiga olib keladi, 
balki naslli podaning saqlanishini xavf ostiga qo‘di, 
hayvonlarning mahsuldorlik xususiyatlarini oshirish 
maqsadida olib boriladigan seleksiya-naslchilik ishla-
riga ham to‘sqinlik qiladi [1,3,5.].

Qoramollarning leykoz kasalligi xo‘jaliklarga ham 
sezi larli iqtisodiy zarar keltiradi.  Ushbu kasallikka qar-
shi rejali tadbirlarning mavjud emasligi, leykoz kasalligi 
bo‘yicha epizootik vaziyatni og‘irlashtiradi hamda hay-
vonlarning mahsuldorligini yo‘qotishiga, majburiy va 
muddatidan avval hisobdan chiqarilishiga, so‘yilishiga, 
kelajakda podani to‘ldirish uchun kasal hayvonlardan 
foydalanish imkoni yo‘qligiga, hayvonlarning o‘limiga 
va gavdaning chiqim qilinishiga, nosog‘lom xo‘jaliklar-
ni sog‘lomlashtirish tadbirlarini o‘tkazish xarajatlariga, 
shu jumladan, ayniqsa, naslli xo‘jaliklar uchun sezilarli 
bo‘lgan cheklov tadbirlaridan keladigan zararlarga sa-
bab bo‘lishi mumkin. Yirik shoxli hayvonlarning leykoz 
kasalligini yo‘qotish tadbirlari ushbu kasallik diagnos-
tikasiga, yangi olib kelingan hayvonlarni karantinda 
saqlashga, virus bilan zararlangan hayvonlarni izol-
yatsiya qilishga va boshqa tashkiliy-xo‘jalik, veterinari-
ya-sanitariya tadbirlariga katta xarajatlarni talab qiladi. 
Kasal hayvonlardan olingan naslli buzoqlarni go‘shtga 
topshirish, leykoz bilan kasallangan hayvonlar gavda-
sini yo‘qotish, yangi buzoqlarni kam olish, sutdan foy-
dalanishga cheklovlar, ishlab chiqariladigan mahsulot 
hajmi va sifatining tushishi hayvonlar yalpi mahsuldor-
ligining kamayishiga olib keladi. [2,4,6.]. 

УДК:  619:636.2:591.111:616-006.446 Z.E.Ruziyev, veterinariya fanlari nomzodi, А.S.Allazov, assistent, 
Samarqand veterinariya  meditsinasi instituti

YIRIK SHOXLI HAYVONLARNING LEYKOZ KASALLIGI
Аннотация

Данная статья посвящена особенностям лейкоза крупно-
го рогатого скота, методам распространения вируса лейкоза, 
экономическому ущербу, серологическому исследованию завоз-
имых в настоящее время высокопродуктивных животных на 
выявление вируса лейкоза, серологическому и гематологическо-
му исследованию коров молочного направления в хозяйствах, 
при выявлении заболевания мерам борьбы с лейкозом крупного 
рогатого скота.  

Summary
This article describes the characteristics of leukemia in cattle, 

methods of transmission of leukemia virus, economic damage, sero-
logical testing of imported high –yielding heifers for leukemia virus, 
serological and hematological testing of dairy cattle on farms, and 
dedicated to take measures to combat leukemia in case of disease.

Ключевые слова; лейкоз, злокачественный, опухоль, вирус, изоляция, ограничение,  передача вируса, пути, серология, 
гематология, РИД, ИФА. 

Yirik shoxli hayvonlar leykozi virusining tarqalish 
yo‘llari:

- buzoqlarning ona qornida zararlanishi, ba‘zi hol-
larda platsenta himoya qilishi mumkin, bunday hollarda 
zararlanish o‘g‘iz suti orqali;

- kasal hayvonning sog‘ hayvon bilan to‘g‘ridan 
to‘g‘ri kontakti orqali;

- virusni uzatish omillari bo‘lib qon bilan ifl oslan-
gan yem idishi, suv idishi va to‘shamalar orqali;

- naslli buqalar urug‘i, urug‘ orqali homilaning va 
onasining zararlanish hollari kuzatilgan

- qon so‘ruvchi hashorotlar orqali
- veterinariya va zootexniya tadbirlari o‘tkazishda 

aseptika qoidalarining buzilishi orqali.
Hayvonlarni saqlashda veterinariya- sanitariya tad-

birlarinig buzilishi qoramollar leykozi chaqiruvchisi-
ning ko‘payishiga,  ayniqsa, xo‘jalikka yangi hayvonlar-
ni olib kirishda karantin shartlariga amal qilinmasligi 
infeksiya tarqalishiga zamin yaratadi.

Kasallik o‘chog‘ining rivojlanishiga, immunitet-
ning susayishi, jami hayvonlar orasidagi avvaldan mav-
jud kasalliiklar, hamda genetik moyillik sabab bo‘ladi.

Ushbu kasallik bilan asosan yuqori mahsuldor hay-
vonlar kasallanadi. Ko‘p miqdorda sut ishlab chiqarish, 
moddalar almashinuvining tezligi, yangi avlod vujudga 
keltirish va tezda vazn oshirishga ularning barcha hayo-
tiy resurslari sarfl anadi, shuning uchun organizm shax-
siy himoya mexanizmlarini kerakli darajada saqlashga 
imkon bo‘lmaydi. Bundan tashqari, sun‘iy seleksiya va 
yaqin qarindoshlik urchitishi ham hayvonlar sog‘ligiga 
yomon ta‘sir qiladi.

Kasal hayvonlar soni hayvonlar umumiy sonidan 
10% dan oshmaydigan xo‘laliklarda kasal hayvonlar 
so‘yishga topshiriladi. Keyin har 3 oyda podada vi-
rus yuqqan hayvonlarni aniqlash uchun serologik tek-
shirishlar o‘tkaziladi, hamda zararlangan hayvonlar 
so‘yishga topshiriladi. Leykoz bilan kasallangan hay-
vonlar soni 30% dan ko‘p bo‘lgan fermalarda kasal hay-
vonlar so‘yishga yuboriladi va har 6 oyda kasallangan 
hayvonlarni aniqlash uchun gematologik tekshiruv lar 
o‘tkaziladi. Serologik tekshirishda manfi y natija bergan 

sigirlar alohida guruhga ajratiladi va virus tashuv-
chi hayvonlar bilan kontaktda bo‘lishidan izolyatsiya 
qilinadi. Zararlangan hayvonlar aniqlanganda, ularni 
virus tashuvchilar guruhiga o‘tkaziladi. 

Xo‘jaliklarni ushbu kasallikdan saqlash uchun 
umumiy profi laktik tadbirlar qo‘llaniladi:

- jami yangi kelgan hayvonlar 30 kun karantinda 
bo‘lib, barcha profi laktik tadbirlar o‘tkaziladi.

- o‘zboshimchalik bilan hayvonlarni har xil gu-
ruhlarga o‘tkazishga yo‘l qo‘yilmaydi.

- vaqti-vaqti bilan ya’ni sog‘lom podada har 6 oyda, 
sog‘lomlashtirilayotgan podada har 3 oyda virus bilan 
zararlangan hayvonlarni aniqlash uchun serologik tek-
shirishlar o‘tkazib turiladi.

- go‘sht, sut va boshqa mahsulotlarni sotish faqat 
veterinariya vrachining ruxsati bilan amalga oshiriladi.

- yuqumli kasalliklar borligiga gumon qilinganda, 
zudlik bilan veterinariya xizmati xabardor qilinadi.

Yirik shoxli hayvonlarda leykoz kasalligi aniqlan-
ganda, xo‘jalikka cheklovlar kiritiladi va shu bilan birga 
podani sog‘lomlashtirish rejasi tasdiqlanadi.  

Cheklovlar quyidagilarni o‘z ichiga oladi:
- tuman, ferma, poda yoki guruh ichida hayvonlarni 

qayta guruhlash taqiqlanadi.
- erkin qochirishga yo‘l qo‘ymaslik uchun buqalar 

sigirlardan ajratiladi.
- nosog‘lom tuman yoki fermadan hayvonlarni olib 

chiqish va fermaga kirgizish taqiqlanadi.
- virus tashuvchi hayvonlardan olingan sut paste-

rizatsiya qilinadi va zararsizlantirilgandan keyin chek-
lovlarsiz foydalaniladi.

Barcha ferma va xo‘jaliklarda binolar va hayvonlar-
ni parvarishlash vositalari dezinfeksiya qilinadi. Belgi-
langan meyorlarga ko‘ra, hayvonlarning go‘ngi va 
boshqa chiqindilari utilizatsiya qilinadi, yo‘qotiladi.

Virus tashuvchilarni almashtirish uchun podani 
to‘ldiruvchi yosh hayvonlar tayyorlanadi. Virus tashuv-
chilar bilan kontaktda bo‘lishiga yo‘l qo‘ymaslik uchun 
ular alohida binolarda saqlanadi va boshqa yaylovlar-
da boqiladi. Yosh hayvonlar 6 oylik yoshga to‘lganda 
serologik usulda tekshiriladi va qayta tekshiruvlar har 
6 oyda o‘tkaziladi. Virus bilan zararlangan hayvonlar 
aniqlanganda ularni podani to‘ldiruvchi guruhdan ajra-
tiladi va keyinchalik so‘yish uchun bo‘rdoqiga boqiladi.

Kasallikning boshlang‘ich davrida veterinariya 
mutaxassislari tomonidan kerakli tekshirishlar o‘tka-
zilganidan keyin go‘sht va sutdan foydalanishga ruxsat 
berilishi mumkin, buning uchun mahsulotlarni termik 
ishlovdan o‘tkazish talab qilinadi. 

Respublika aholisini sifatli chorvachilik mah-
sulotlari bilan ta‘minlash maqsadida “Chorvachilik 
tarmog‘ini yanada rivojlantirish va qo‘llab-quvvat-
lash chora-tadbirlari to‘g‘risida”gi 18-mart 2019-yil 
№-4243 sonli PQ ga asosan 2019-yil aprel oyida mam-
lakatimizda 165 mln. dollarlik chorvachilikni rivojlan-

tirish bo‘yicha besh yillik loyiha ishga tushirildi. Faqat 
2019-yilning yanvar-may oylarida 66 ming bosh yirik 
shoxli hayvonlar va 134 ming bosh qo‘y va echkilar olib 
kelindi. 2019-yilning 8 oyi davomida 80 mln. dollarga, 
yani avvalgi yilning mos davriga nisbatan 4 baravar 
ko‘p yirik va mayda shoxli hayvonlar respublika mizga 
import qilindi, deyiladi Davlat statistika qo‘mitasi ax-
borotida.

80% dan ko‘proq yirik shoxli hayvonlar Qozog‘is-
tondan hamda qolgan qismi Avstriya, Germaniya, 
Ukraina va Niderlandiyadan import qilinadi.

Xulosalar:
1.Yuqorida aytilganlarni hisobga olib, import qi-

linayotgan yirik shoxli hayvonlar orasida qoramol 
leykozi virusi yo‘qligiga tekshirish maqsadida olib 
kelingan sut yo‘nalishidagi g‘unojinlarni 30 sutka mo-
baynida qat‘iy karantinda saqlash zarurati tug‘iladi.

2. Viloyatlar hayvon kasalliklari tashxisi va oziq 
ovqat xavfsizligi markazlari serologiya bo‘limlarida 
yirik shoxli hayvonlar leykozi virusi bilan zararlan-
ganlikka  tekshirish uchun serologik diagnostikani 
(IDR,IFT) yo‘lga qo‘ish.

3. Yirik shoxli hayvonlar leykozi virusi (YSHHLV) 
bilan zararlanish aniqlanganda, leykoz bilan kasallan-
gan hayvonlarni aniqlash uchun keyingi gematologik 
tekshirishlarni o‘tkazish va leykozga qarshi sog‘lom-
lashtirish tadbirlari majmuasini to‘liq bajarish.

Мавзунинг долзарблиги. Маълумки, атроф-
муҳитда шартли патоген  микроорганизмларнинг 
тури жуда кўп бўлса-да, айримлари бу соҳада усту-
вор аҳамият касб этадилар. Амалиётда кўп учровчи 
шартли патоген микроорганизмлар жумласига ко-
либактерия, салмонелла, пастерелла, псевдомонада, 
стафилококк, стрептококк каби бактериялар киради. 

Дарҳақиқат, маълум шарт-шароитларда бу мик-
роорганизмлар оғир кечувчи ва ҳаёт учун хавф 
туғдирувчи касалликларга сабаб бўлади. Жумла-
дан, колибактерия ва салмонелла каби ичак бакте-
риялари қўзғатадиган касалликлар ветеринарияда 
ёш ҳайвонларнинг юқумли касалликлари сифатида 
алоҳида ўрин эгаллайди. Уларнинг олдини олиш, 
қарши кураш ва даволашнинг махсус чора-тадбир-
лари ишлаб чиқилган бўлишига қарамасдан, муам-
монинг  долзарблиги пасаймаётир.

Тадқиқотнинг мақсади. Қоракўл қўзиларида 
ичак бактерияларига қарши антителалар ҳосил 
бўлиш динамикаси ҳамда уларнинг колострал ва 
табиий иммунитет шаклланишидаги аҳамиятини 
ўрганиш.

УДК:   619:636.31:576.8:591.111:616-097 Рахматилла Файзуллаевич Рўзиқулов, доцент, 
Умида Хусниддиновна Рузиқулова, 

Дилшод Мехриддинович Болтаев, ассистентлар,
 Самарқанд ветеринария медицинаси институти

ИЧАК БАКТЕРИЯЛАРИГА ҚАРШИ ҚОРАКЎЛ ҚЎЗИЛАРИНИНГ ҚОН 
ЗАРДОБИДА АНТИТЕЛАЛАР ҲОСИЛ БЎЛИШ ДИНАМИКАСИ

Аннотация
Изучена динамика образования антител и их значе-

ние при формирование колостральных и естественных  
иммунитетов у каракульскых ягнят разного возраста.

Summary
The dynamics of antibody formation and their signifi cance 

in the formation of colostral and natural immunities in 
karakul lambs of different ages were studied.

Калит сўзлар: қон зардоби, ичак бактериялари, колибактериялар, салмонеллалар, иммунитет, антигенлар, ан-
тителалар.

Тадқиқот материаллари ва усуллари. Ил-
мий-тадқиқот ишларини Самарқанд вилоятининг 
Нуробод тумани “Сахоба ота” хўжалигининг қора-
кўлчилик отаридаги 3, 15 кунлик, 1,2,3,6 ойлик, 
жами 120 бош қоракўл қўзиларида олиб бордик.

Лаборатория текширувларини Самарқанд вете-
ринария медицинаси институти Ветеринария, диаг-
ностикаси ва озиқ-овқат хавфсизлиги  факультети-
нинг «Эпизоотология, микробиология ва вирусоло-
гия  кафедрасининг илмий-тадқиқот  лаборатория-
сида ўтказдик.

Қоракўл қўзилари қон зардобида колибактерия 
ва салмонеллаларга қарши антителалар тўпланиш 
динамикасини Райтнинг агглютинация реакцияси 
ёрдамида аниқладик. 

Тадқиқот натижалари. Ичак бактериялари 
(Enterebaсteriaceae) табиатда кенг тарқалган бўлиб, 
одам ва ҳайвонлар ичакларида яшайди. Улар ора-
сида сапрофитлар, шартли патоген бактериялар, 
патоген турлари учрайди ва улардан бирмунча 
аҳамиятлироқлари Escherichia (ичак таёқчалари) 
ҳамда Salmonella (қорин тифи қўзғатувчилари)дир.

1-жадвал.
3 ва 15 кунлик қоракўл қўзиларининг қон зардобида ичак бактерияларига қарши антителалар 

тўпланиш динамикаси (М±m).

№ Антителалар спектри
Қоракўл қўзиларининг ёши ва сони (n =)

3 кунлик(n =20) 15 кунлик (n =20)

1. Колиаг глютинин 1:150±2,73 1:130±2,54

2. Сальмонелла
Агглютинин 1:70±1,87 1:60±1,73

Ичак бактерияларининг ҳар бир туркуми бир-
биридан антиген хоссалари билан фарқ қилади, 
лекин улар орасида филогенетик алоқа бўлгани ту-
файли, бутун оила учун умумий бўлган антигенлар 
ҳам бор.

Олиб борилган тадқиқотларимизда ёш қишлоқ 
хўжалиги ҳайвонларида ичак бактериялари муаммо-
си бирмунча ўткир қўйилганлигини хисобга олиб, 
3, 15 кунлик, 1,2,3 ва 6 ойлик қоракўл қўзилари қон 
зардобида антителалар ҳосил бўлиши ҳамда улар-
нинг колострал ва табиий иммунитет шаклланиши-
даги аҳамияти таҳлил қилинди.

Аввало, 3 ва 15 кунлик 40 бош қоракўл қўзининг 
қон зардоби текшириб кўрилиб, колибактерия-
лар ва салмонеллаларга қарши антителалар титри 
аниқланди (1-жадвал). 

Жадвалдан кўриниб турибдики, колибактерия-
ларга қарши 1:130 дан 1:150 гача ва салмонеллалар-
га қарши 1:60 дан 1:70 гача титрда специфик агглю-
тининлар борлиги аниқланди.

Бу антителалар оғиз сути орқали онадан 
ўтганлиги туфайли, уларда колострал иммуни-
тет шаклланганлигидан далолат беради ва у ёш 
қоракўл қўзиларини тегишли бактериялардан ҳимоя 
қилишга қаратилганлиги табиийдир.

Шундай бўлишига қарамасдан, масалани янада 
ойдинлаштириш мақсадида, 1,2,3,6 ойлик 80 бош 
қоракўл қўзиларида тадқиқотларни давом эттир-
дик ва уларнинг қон зардобида ичак бактериялари-
га қарши антителалар ҳосил бўлиш динамикасини 
ўргандик (2-жадвал).

Жадвалдан кўриниб турибдики, 1,2,3,6 ойлик 
қоракўл қўзиларининг қон зардобида колибактери-
яларга қарши - 1:55дан 1:150 гача ва салмонелла-
ларга қарши - 1:50дан 1:80 гача  титрда специфик 
агглютининлар борлиги ва уларнинг тўлқинсимон 
динамикага эга эканлиги аниқланди. 

Ўтказилган тадқиқотларимизда 3 кунлик (ко-
либактерияларга қарши 1:150 ва салмонеллаларга 

қарши 1:70) ва 15 кунлик (колибактерияларга қарши 
1:130 ва салмонеллаларга қарши 1:60) қоракўл 
қўзиларининг қон зардобида ичак бактерияларига 
қарши ҳосил бўлган антителалар титрига нисбатан 
2 ойлик қоракўл қўзиларининг қон зардобида ҳосил 
бўлган антителалар титри (колибактерияларга 
қарши 1:160 ва салмонеллаларга қарши 1:80) анча 
юқори эканлиги кузатилди. 

Бу эса қоракўл қўзилари организмида табиий 
иммунитет шаклланаётганлигидан далолат беради. 
Бу ҳодисанинг нафақат колострал, яъни пассив им-
мунитетга, балки фаол иммунитет ҳосил бўлишига 
ҳам даҳлдор эканлиги табиийдир.

Хулоса. 
1. Қоракўл қўзилари қон зардобида колибакте-

рияларга қарши 1:55 дан 1:160 гача ва салмонелла-
ларга қарши 1:50 дан 1:80 гача бўлган юқори титр-
даги антителалар ҳосил бўлиши аниқланди. 

2. Бу ҳолат турли ёшдаги қоракўл қўзилари ор-
ганизмида ичак бактерияларига нисбатан аввало ко-
лострал (пассив), сўнгра табиий (фаол) иммунитет 
шаклланаётганидан далолат беради. 

Фойдаланилган адабиётлар рўйхати:

условно-патогенных микроорганизмов. //Журнал 
“Известия”, Армянской сельскохозяйственной ака-
демии. - Ереван, 2004, № 4, С. 60-61.

2. Бурлаков В.А., Родионова В.Б., Интизаров 
М.М., Бурлаков С.В., Бурлакова Г.И., Проблемы 
борьбы и профилактики желудочно-кишечных бо-
лезней молодняка животных //“Ветеринарная меди-
цина”. – Москва, 2002. №1. С.16-17.

3. Флоров А.Ф., Зарицкий А.М. Еще раз об ус-
ловной патогенности микроорганизмов. Журнал 
“Микробиологии”. 1999. – №5. – С.96-98.

2-жадвал.
1,2,3,6 ойлик қоракўл қўзиларининг қон зардобида ичак  бактерияларига қарши антителалар 

тўпланиш динамикаси (М±m).

№ Антителалар  спектри
Қоракўл қўзиларининг ёши ва сони (n =)

1 ойлик
(n =20)

2 ойлик
(n =20)

3 ойлик
(n =20)

6 ойлик
(n =20)

1. Колиагглютинин 1:130±2,54 1:160±2,73 1:100±2,23 1:55±1,65

2. Сальмонелла
Агглютинин 1:50±1,58 1:80±2,00 1:50±1,58 1:50±1,58

Бугунги кунда ҳайвон лар орасида кенг тарқалган 
юқумли касалликлар чорвачиликнинг ривожига 
тўсқинлик қилади. Улар орасида сигирларнинг чечак 
касаллиги салмоқли ўринни эгаллайди. Сигирларнинг 
чечак касаллиги қўзғатувчиси бошқа юқумли касаллик-
лардан ажралиб туради ва катта худудларни қамраб 
олади ҳамда чорвачилик хўжаликларига иқтисодий 
зарар етказади. Бундан ташқари, ҳайвонлардан ин-
сонларга ҳам касаллик юқишига сабаб бўлади. Чечак 
касаллиги муаммоси эпизоотологик, эпидемиологик, 
социал-иқтисодий аҳамиятга эга ва муаммони илмий 
жиҳатдан ўрганиш замон талабидир.

Чечак касаллиги (лотинча-Variola; русча-оспа)-
ҳайвонлар ва паррандаларнинг юқори контагиоз 
касаллиги бўлиб, тана ҳароратининг кўтарилиши – 
иситма, тери ва шиллиқ пардаларда махсус папуллёз-
пустулёз экзантемалар пайдо бўлиши билан характер-
ланади. 

Чечак касаллиги билан асосан қорамоллар, қўй-
эчкилар, чўчқа, от, туя ҳамда паррандалар касалла-
нади. Ҳар турли ҳайвонларда касалликни ҳар хил ви-
руслар чақиргани учун чечак чакирган вирус турига 
эътиборни қаратиш керак бўлади.

Табиий шароитда қорамол, буйвол, от, эшак, туя ва 
қуёнлар сигирларнинг табиий чечак ва чечак касалли-
ги вируслари билан касалланади.

Қўйлар фақат табиий қўй чечак вирусига, эчкилар 
табиий эчки чечак вирусига, товуқ, курка, каптар ва 
чумчуқсимон қушлар табиий паррандалар чечак виру-
сига сезгир бўлади.

Касаллик қўзғатувчиси манбаи – касал ва касал-
ликдан тузалган ҳайвонлар ҳисобланади. Улар ор-
ганизмидаги бурун ва кўз ёш суюқлиги ва теридаги 
чечак жароҳатли тери пўстлоғи кабилар билан атроф-
муҳитни зарарлайди. Вирусларни бошқа ҳайвонга 
ўтказувчи омил сифатида озуқа, тўшама, транспорт во-
ситалари, ҳайвонларнинг ўлган жасадлари, тери, жун, 

УДК:636 А.И.Амиров, У.Т.Махсудов,
Тошкент давлат аграр университети ассистентлари

ҲАЙВОНЛАРДА ЧЕЧАК КАСАЛЛИГИ ЭТИОЛОГИЯСИ, ПАТОГЕНЕЗИ, 
КЛИНИК БЕЛГИЛАРИ, ДАВОЛАШ ВА ОЛДИНИ ОЛИШ УСУЛЛАРИ

Аннотация
В данной статье представлена информация о рас-

пространенности оспы среди животных, этиологии, па-
тогенезе, клинических признаках и формах заболевания, 
методах профилактики и лечения.

Annotation
Ihis artekule revealsthe data on specding of the disease 

of smallpoх and the disiase ethiology, pathogenic, clinical 
symptons andgoms, preventing measures of it as well as cure 
methods of the disease.

Калит сўзлар: вариола, оспа, папулёз, пустуллёз, эпителиотроп, Гварниели, Боллингер, иммунофермент ана-
лизи, иммунодиффузия, вирус.

инвентарлар, паррандаларнинг патлари ва ҳоказолар 
бўлиши мумкин.

Вирус контакт, алиментар ва респиратор йўллар 
билан юқади. Касаллик айниқса касал ва соғ ҳайвонлар 
бирга сақланганда, қон сўрувчи ҳашаротлар орқали 
ҳам юқиши мумкин. Ҳашаротлар организмида вирус 
100 кунгача фаол сақланади. Сут ва ҳомила пардалари 
орқали ҳам вирус юқиши илмий изланишлар натижа-
сида аниқланган (Н.В.Лихачев).

Сигирларда чечак одатда спорадик шаклда учрайди. 
Боғлаб боқилганда улар сони кўпроқ бўлади. Сифатсиз 
озиқлантириш, зич сақлаш ва фермадаги антисанита-
рия ҳолатлари эпизоотик жараённи фаоллаштиради ва 
касалликнинг оғир ўтишига олиб келади. Одатда касал-
лик сигирлар елинида, буқаларнинг уруғдонида бўлади. 
Шу сабабли касалликнинг келиб чиқиш сабабларини 
ўрганиш учун, профилактика чора-тадбирларини иш-
лаб чиқишда касаллик тарқалишида иштирок этувчи 
объектив ва субъектив омилларнинг вирус ташувчан-
лик хусусиятларини инобатга олиш талаб этилади. 

Касаллик қўзғатувчиси. Чечак касаллиги 
қўзғатувчиси асосан ДНК сақловчи Poxviridae ои-
ласига мансуб вирус бўлиб, эпителиотроп хусуси-
ятига эга. Ҳозирги вақтда одамлар, ҳайвонлар ва 
ҳашаротларда Poxviridae (лотинча-ros, ross-пустула, 
яра) оиласига мансуб вируслар 100 дан ортиқ юқумли 
касалликларни қўзғатади. Улардан эпизоотологик ва 
иқтисодий аҳамиятга эга касалликлар – сигирлар 
ҳамда қўй-эчкилар чечаги, қўй-эчкилар пустуллёзли 
дерматити ҳамда қуёнлар миксоматози ҳисобланади. 
Вирус ҳужайралар культурасида, товуқ эмбриони-
нинг хориоаллантоис пардасида яхши ўсиб, ривож-
ланади. Чечак вируслари морфологик жиҳатдан 
бир-бирига жуда ўхшаш ва яқинлигига қарамасдан, 
иммунобиологик томондан ўз аждодларидан айрим-
лари мутлақ узоқлашиб кетган. Масалан: қўйларнинг 
чечак касаллиги вируси фақат қўйларда, эчкиларнинг 

чечак касаллиги вируси фақат эчкиларда касаллик 
чақиради.

Табиий шароитда касаллик вирусининг қуйи даги 
мустақил турлари мавжуд: 

Сигирнинг табиий чечак касаллиги вируси, сигир-
ларнинг чечак вакцинаси вируси-Orthopoxvirus авлоди, 
қўй ва эчкиларнинг табиий чечак касаллиги вируси-
Carpipoxvirus авлоди, чўчқаларнинг-Suipoxvirus ав-
лоди, паррандаларнинг Avipoxvirus авлодининг 3 та 
тури – товуқ, каптар ва канарейка чечак касаллиги ви-
руслари мавжуд.

Барча турдаги ҳайвонларнинг чечак касаллиги ви-
руси катта ўлчамли 170-350 нм ва улар ҳужайраларда 
Гварниели, Боллингер киритмаларини ҳосил қилади. 
Морозов усулида бўялганда оддий микроскопда 
кўринади.

Чўчқа, қўй-эчки ва паррандалар вируси фақат 
ушбу тур ҳайвонлар учун патоген, аммо сигирлар-
нинг табиий чечак вируси ва чечак вакцинаси вируси 
буйволлар, бир туёқли ҳайвонлардан эса от, эшак ва 
туя, қуён, маймун ҳамда одамлар учун ҳам патоген. 
Юқорида таъкидланган поксвируслардан фақат 2 та 
вирус – сигирларнинг табиий чечак вируси ва чечак 
вакцинаси вируслари антигенлик ва иммуногенлиги 
бўйича бир хил, қолган чечак вирусларининг анти-
генлик ва иммунологик хусусиятлари ҳар хил.

Касаллик қўзғатувчисининг чидамлилиги.
Че чак касаллиги вирусининг физикавий ва кимёвий 
таъсирларга чидамлилиги юқори, улар қуруқ чечак 
жароҳати пўстлоғида 1,5 йилгача фаол сақланади. 
Чорва бинолари ва қўйхоналарда вирус 6 ойгача, яй-
ловда 3-4 ойгача, касалликдан тузалган ҳайвонлар 
жунида 2 ойгача сақланади. Бундан ташқари, ка-
саллик қўзғатувчиси чириган материалларда, иссиқ 
қуёш нури ва кислоталар таъсирида тез фаолсизла-
нади. Қайнатилганда 700Сда 5 дақиқада, РН-3,0-3,6 
шароит вирусни 1 соатда фаолсизлантиради. Дезин-
фекцияловчи воситалардан 2-5% хлорид, сульфат ва 
карбол кислоталар, 1-2% ли формалин ва хлорамин, 
3% ли уювчи натрий бир неча дақиқада фаолсизлан-
тиради. Гўнгни биотермик зарарсизлантиришда ви-
рус 28 кундан кейин фаолсизланади.

Вирус юқори ҳароратга чидамсиз, 55°С да 20 
дақиқада ўлади. Касал ҳайвон танасидан ажралиб 
тушган чечак жароҳатли тери эпителияларида вирус 
узоқ муддат сақланади. Дезинфекция килиш учун 2 
% ли формалин, 3 % ли ишқор ва карбол кислотанинг 
2-3 % ли эритмалари тавсия этилади. Вирусга анти-
биотиклар таъсир килмайди.

Касалликнинг этиологияси ва патогенизи. Че-
чак касаллигининг вируси организмга ҳар хил йўллар 

билан (тери, шиллиқ пардалар орқали) тушгач, 3-4 
кундан кейин қонда (эритроцитларда), паренхиматоз 
аъзолар ва талоқда пайдо бўлади. 2-3 кундан сўнг ви-
русемия ҳолати кузатилади.

Вирус қон билан тери, шиллиқ пардалар, ўпка 
эпителийси ҳамда кўзнинг шох пардасига тушади. Бу 
жойларда вирус кўпайиб, ривожланади ва чечакка хос 
экзантемик ўзгаришларни пайдо қилади. Чечак типик 
ҳолатда кечганда босқичма-босқичли патологик жараён-
лар юзага келади. Вирус қонга тушгач, организм бўйлаб 
тарқалади ҳамда тана ҳароратининг кўтарилиши, ри-
нит ва конъюнктивит бошланади. Орадан 1-2 кун 
вақт ўтгач, тана ҳарорати тушиб, вирус қондан тери 
ва шиллиқ пардаларга ўтиб жойлашади. Кейин тери 
ва шиллиқ пардаларда кичик қизил доғлар (тошма-
лар) пайдо бўлади. Орадан 1-2 кун вақт ўтгач, тошма-
лар ўрнида қизғиш айлана билан ўралган қаттиқ тугун 
шак лидаги шишчалар вужудга келади. Улар папула деб 
аталади. Папулалар асосан вируснинг тўқималарда 
кучли пролиферация қўзғатиши туфайли пайдо бўлади. 
2-3 кундан кейин папулалар ичига қизғиш сариқ сероз 
суюқлик йиғилиб, пуфакчасимон шаклга киради, бу 
везикула деб аталади. У асосан дегенерацияга учраган 
тўқималарнинг лизисга учраши туфайли содир бўлади. 
5-6 кундан кейин везикулаларда секундар инфекция на-
тижасида йиринглаш жараёни бошланади, бу пустула 
деб аталади. Бу даврга келиб, касал ҳайвоннинг аҳволи 
янада оғирлашади, тана ҳарорати кўтарилади. 3-4 кун 
ўтгач, пуфаклар ёрилиб, пустула қурий бошлайди, 
унинг ўрнида қўнғир рангли пўстлоқлар сўнг қуриган 
қўнғир қўтир яра пайдо бўлади. Эпителиялар ўз ҳолига 
келади, агар жароҳат чуқурлашган бўлса, ўрнида 
чандиқ ҳосил бўлади. Қўнғир қўтир яра 5-6 кунда ту-
шиб кетади. Бу босқичлар асосан одамлар, қорамол ва 
отларда кузатилади.

Қўй-эчкиларда, чўчқаларда папула везикулага ай-
ланмай, бирдан қўнғир қўтир ярага айланади. Бу ка-
салликни ушбу ҳайвонларда ўз вақтида аниқлашни 
қийинлаштиради. Вирус бирдан терига кирса, у ерда 
чечак жараёнини келтириб чиқаради ва касаллик ен-
гил ўтади. Вирус алиментар ёки респиратор йўл билан 
кирса, аввал септицемия кузатилади ва чечак жараёни 
тери ва шиллиқ пардаларда бутун организмга ёйил-
ган шаклда ўтади. Бунда касал ҳайвонда юқори исит-
ма ва касалликнинг оғир ҳолати кузатилади. Айрим 
ҳолларда чечак жараёнига иккиламчи инфекциялар 
қўшилиб, тўқималарда чуқур йирингли жароҳатлар, 
ҳаттоки, иккинчи сепсис бўлади.

Касалликнинг кечиши, клиник белгила-
ри ва шакллари. Чечак касаллигининг яширин 
даври-қорамолларда ўртача 5 кун, қўйларда 8 кун, 

чўчқаларда 2-7 кун, паррандаларда 7-20 кунни таш-
кил этади. У ҳайвонларнинг ёшига, чидамлилигига, 
қўзғатувчининг миқдорига ва вирулентлигига боғлиқ 
бўлади. Чечак касаллиги клиник белгиларининг ёрқин 
намоён бўлишига қараб, касаллик ҳайвонларнинг ёши, 
чидамлилиги, қўзғатувчининг миқдори, вирулентлиги 
ва терининг ҳолатига боғлиқ бўлиб, касаллик турли 
ҳайвонларда турлича-геморрагик, қўшма ва абортив 
шаклларда намоён бўлади:

-Геморрагик шаклда пустула ва терида кўп қон 
қўйилишлар кузатилади;

-Қўшма шаклда терининг кенг майдонида везику-
лалар кўпайиб, қўшилиб, катта пуфак ҳосил қилади. 
Улар йирингланиб, касал ҳайвонда тана ҳароратининг 
кўтарилиши, умумий маъюслик, ланжлик ҳолатлари 
кузатилади;

-Абортив шаклда бўғоз хайвонларда бола ташлаш 
кузатилади. Чечак доғлари кўринади, аммо улар барча 
чечакка хос босқичларсиз йўқолади ва ҳайвон тез ту-
залади.

Сигирларда ва бошқа хайвонларда тана ҳаро-
ратининг кўтарилиши, сут беришнинг камайиши, 
сигирларнинг елин терисида, сўрғичларида чечак 
босқичлари – қизил тошма (розеола), папула, везику-
ла-пустула ва қўнғир қўтир яралар кузатилади. Касал-
лик 2-3 ҳафта давом этади. Бузоқларда чечак белгиси 
боши ва орқа оёғи оралари, чот сохаларида бўлади. 
Сигирларда касаллик чечак вакцинаси вируси билан 
чақирилса, енгил ўтади, табиий чечак вируси билан 
зарарланса, оғир кечади.

Патологоанатомик ўзгаришлари. Юқорида таъ-
кидланган тери ва шиллиқ пардалардаги ўзгариш-
лардан ташқари, ўлган жасад ёриб кўрилганда, ички 
аъзо ва тўқималарда геморрагик диатез кузатилади. 
Сероз пардаларда жуда кўп қон қўйилишлар бўлади. 
Овқат ҳазм қилиш ва нафас олиш тизими шиллиқ пар-
далари геморрагик яллиғланишлар, эрозия ва яралар 
кўзга ташланади. Ўпкада крупоз пневмония кузатила-
ди. Лимфа тугунлари катталашган, қизарган. Жигар, 
юрак ва буйракларда дегенератив ўзгаришлар  кўзга 
ташланади.

Диагнози. Чечак касаллигига албатта касал-
ликнинг клиник белгилари, эпизоотологик маъ-
лумотлар ва микроскопия натижалари асосида 
диагноз қуйилади. Касалликнинг эпизоотоло гияси 
ўрганилади. Патологоанатомик текшириш ўтка-
зилади. Лаборатор усулда папулалардан тайёрланган 
суртмалар Морозов усулида бўялиб, оддий микрос-
копда қаралганда, уларда Гварниели, Боллингер 
қора-қўнғир киритмалари (2-20 мкм) кўрилади. Бун-
дан ташқари, ИФР (Иммунофермент реакцияси) ва 

ИДР (Иммунодиффузия реакцияси) реакцияларида 
вирус антигени аниқланади ва вирусни ажратиш 
учун патологик намуна хужайра культураси ёки 
товуқ эмбрионига экилади. Бундан ташқари, лабора-
торияда ҳайвонларга биосинама қўйиш мумкин.

Дифференциал диагнози. Чечак касаллигини 
қорамолларда оқсил касаллигидан, везикуляр стома-
титдан, озуқа тошмаларидан; қўйларда контагиоз эк-
тимадан, трихофитиядан, қичима қўтирдан фарқлаш 
лозим.

Пустуллёзли экзема юқумсиз, чечакда ўзига хос 
тошмалар кўзга ташланади. Пустуллёзли дерматит 
сурункали ҳолда кечади. Кўпинча тана ҳарорати 
кўтарилмайди, лаб кучли жароҳатланади. Оқсил 
касаллигида афталар пайдо бўлиб, оғиз бўшлиғи 
ва елиндан ташқари, туёқ ораларида ҳам жой-
лашган бўлади. Гумон қилинган ҳолларда мойил 
ҳайвонларга биосинов қўйилади, намуналар микрос-
копия қилинади ва ИФР ва ИДР реакцияларида тек-
ширилади.

Даволаш ва иммунитет. Касал сигирлар иссиқ, 
қуруқ жойларга ажратилади ва озиқлантириш ша-
роити яхшиланади. Ичадиган сувига калий-йодид 
қўшилади. Уларда секундар инфекция ривожланмас-
лиги учун оғиз орқали антибиотиклар бериб бориш 
яхши натижа беради.

Сигирлар елинини тоза ва қуруқ сақлаш керак. 
Чечак яраларига нейтрал ёғ ва малҳамлар билан иш-
лов берилади. Сигирлар авайлаб соғилади ёки сут 
безлари катетер билан бўшатилади. Яра жойларга, 
шиллиқ пардаларга йод, 3%ли хлорамин, 2 % ли 
стрептоцид, йод-глицерин билан ишлов берилади. 
Жароҳатланган жой калий перманганатнинг 1:3000 
нисбатдаги эритмаси билан яхшилаб ювилади. 20-
30 % ли вазелинда тайёрланган прополис жуда фой-
дали. Бундан ташқари, А витаминли, каротинга бой 
озуқалар (сабзи, ўт уни, балиқ ёғи) ва кучли замона-
вий антибиотиклар берилади.

Касалдан соғайган ҳайвонларда доимий иммуни-
тет ҳосил бўлади. Қон зардобида преципитин, агглю-
тинин, комплимент боғловчи ва вирусни нейтралловчи 
антителалар ҳосил бўлади. 

Сигирлар чечаги бўйича хавфли ҳудудларда сигир-
ларда одамлар учун ишлатиладиган чечак вакцинаси 
вирусига қарши вакцина билан 0,5 мл миқдорда 1:1000 
нисбатда суюлтирилган ҳолатда эмланади.

Олдини олиш ва қарши курашиш чора-тадбир-
лари. Фақат соғлом хўжаликлардан ҳайвонлар олиш, 
уларни бошқа хўжаликлар ҳайвонлари билан аралаш-
тирмаслик зарур. Хўжаликка келтирилган ҳайвонлар 
30 кун давомида профилактик карантинда сақланиши 

ЭПИЗООТИК  ВА ИНФЕКЦИОН ЖАРАЁНЛАР



32 #11 (156) 2020

VETERINARIYA
MEDITSINASI

лозим. Чечак касаллиги вакцинаси билан эмлан-
ган одамларни 14 кун ишдан озод этиш ва носоғлом 
хўжаликларда қорамоллар, қўй, эчки ва туялар профи-
лактик эмланиши зарур. 

Қарши курашиш чора-тадбирлари. Хўжаликда 
(ферма, аҳоли пункти, пода, сурув) қорамол, қўй-эчки, 
туя ва паррандалар орасида чечак касаллиги лабора-
тория усулларида аниқланган тақдирда туман (шаҳар) 
бош ветеринария врачи далолатномаси асосида 
ҳокимият қарори билан ҳудуд ушбу касаллик бўйича 
носоғлом деб эълон қилинади ва унга карантин чеклов-
лари ўрнатилади.

Хўжаликдаги барча касалликка мойил ҳайвонлар 
клиник текширилади, касал ва гумонли ҳайвонлар 
ажратилади ва даволанади. Карантин талабларига 
мувофиқ, фермага келадиган ҳамма йўллар тўсилиб, 
мол келтириш ва чиқариш тақиқланади. Бегона одам-
ларнинг фермаларга кириб- чиқишига чек қўйилади. 
Молларнинг жойларини ўзгартириш ман этилади.

Касаллик чиққан хўжаликларда ҳар 3-4 кунда жо-
рий дезинфекция ўтказилади. Бунинг учун асосан 2-3 
% ли ишқорли эритмалар, 2% ли формалин, 20% ли 
фаол хлорли охак эритмаси қўлланилади. Мажбурий 
суйилган моллар гўшти ветеринария врачи рухсати 
билан истеъмол қилинади. Соғилган сут хўжаликда 
қайта ишловдан ўтказилади. Шилиб олинган терилар 
эса 3% ли карбол эритмаси ёки 2,5% креолинда зарар-
сизлантирилади.

Клиник соғлом ҳайвонлар бошқа биноларга аж-
ратилади ва вакцинация қилинади. Бинолар 2-3% ли 
уювчи натрий билан дезинфекция қилинади. Қўй-
эчки, туяларнинг ўлган жасадлари териси ва жуни би-
лан куйдирилади. Носоғлом хўжаликлардаги сигирлар 
сути 850 С да пастеризация ёки 5 минут қайнатилиб, 
хўжаликда ишлатилади. 

Фермадан карантин чекловлари касаллик чиқиши 
тугагандан ва касал ҳайвонлар тузалгандан 20 кун 
кейин, барча умумий ва махсус соғломлаштириш тад-
бирлари ҳамда якуний дезинфекция ўтказилгандан 
сўнг олинади. Сигир ва бошқа ҳайвонларда касаллик 
аниқланиб, кенг тарқалиши хавфи бўлса, атрофдаги 
хўжаликларда эмлаш ўтказилади.

Амалиётга тавсиялар ва хулосалар. Чечак ка-
саллиги нафақат ҳайвонларга, балки инсонлар ҳаётига 
хавф солиши билан иқтисодий-ижтимоий аҳамиятга 
эга. Шунинг учун ҳар бир чорвачилик хўжаликларида 
касалликнинг олдини олиш тадбирларини тўғри таш-
киллаштириш ва амалга ошириш жуда зарур. Чечак 
касаллиги вирусини тарқатувчиларга қарши ветери-
нария-санитария назоратини кучайтириш, режали 
равишда дезинфекция, дезинсекция, дератизация иш-

ларини мунтазам олиб бориш юқумли касалликни ке-
скин камайтиришга олиб келади. 

Чорвачилик хўжаликларида чечак касаллигининг 
олдини олиш мақсадида қуйидаги ишлар бажарилиши 
керак:

- Фақат соғлом хўжаликлардан озуқа, ҳайвон, 
жўжа олиш, бошқа чорвачилик хўжаликларининг 
ҳайвонлари ва товуқлари билан аралаштирмаслик, 
янги келтирилган ҳайвонлар 30 кун давомида каран-
тинда сақланиб, ҳар куни ветеринария кўригидан 
ўтказилиши шарт;

- Чечак вакцинаси билан эмланган ходимларни 14 
кун ишдан озод этиш ва носоғлом хўжаликда қўй, эчки 
ва туялар профилактик эмланиши зарур.

- Хўжаликдаги барча тур чечакка мойил ҳайвонлар 
клиник текширилади, касал ва гумонли ҳайвонлар аж-
ратилади ва даволанади;

- Чорвачилик хўжалигига бегона одамларнинг 
кириб-чиқишига чек қўйиш ҳамда чорва ҳайвон-
ларининг жойларини ўзгартириш ман этилади.

- Касаллик чиққан хўжаликларда ҳар 3-4 кунда жо-
рий дезинфекция ўтказилади. Бунинг учун асосан 2-3 
% ли ишқорли эритмалар, 2% ли формалин, 20% ли 
фаол хлорли охак эритмаси қўлланилади;

- Мажбурий сўйилган моллар гўшти ветеринария 
врачи рухсати билан истеъмол қилинади. Соғилган сут 
хўжаликда қайта ишловдан ўтказилади. Шилиб олин-
ган терилар эса 3% ли карбол эритмаси ёки 2,5% крео-
линда зарарсизлантирилади.

- Касал ҳайвонлар боқилган яйловларда суғори-
ладиган сув манбаларидан суғориш тақиқ ланади.

Кириш. Ўзбекистон Республикаси Президентининг 
2017 йил 20 апрелдаги “Олий таълим тизимини янада 
ривожлантириш чора-тадбирлари тўғрисида”ги ПҚ-2909-
сонли ҳамда 2018 йил 8 майдаги “Самарқанд ветерина-
рия медицинаси институтини ташкил этиш тўғрисида”ги 
ПҚ-3703-сон қарорларида ҳар бир олий таълим муассаса-
си жаҳоннинг етакчи илмий-таълим муассасалари билан 
яқин ҳамкорлик алоқаларини ўрнатиш, ўқув жараёнига 
халқаро таълим стандартларига асосланган илғор педаго-
гик технологиялар, ўқув дастурлари ва ўқув-услубий мате-
риалларини кенг жорий қилиш, ўқув-педагогик фаолиятга, 
мастер-класслар ўтказишга, малака ошириш курсларига 
хорижий ҳамкор таълим муассасаларидан юқори малака-
ли ўқитувчилар ва олимларни фаол жалб қилиш, уларнинг 
базасида тизимли асосда республикамиз олий таълим му-
ассасалари магистрант, ёш ўқитувчи ва илмий ходимлари-
нинг стажировка ўташларини, профессор-ўқитувчиларни 
қайта тайёрлаш ва малакасини оширишни ташкил қилиш 
бўйича бир қатор вазифалар белгиланган.

Ушбу қарорларда белгиланган вазифалар ижроси-
ни таъминлаш мақсадида мамлакатимиздаги 4 та 
(Самарқанд ветеринария медицинаси институти, 
Тошкент давлат аграр университети ва унинг Анди-
жон ва Нукус филиаллари) олий таълим муассасалари 
Европа Иттифоқидаги Пиза, Падова, Порто ва Тарту 
амалий билимлар университетлари билан ҳамкорликда 
2017-2020 йилларга мўлжалланган BUZNET халқаро 
таълим лойиҳасини амалга оширмоқда. 

BUZNET (Ўзбекистонда ветеринария тармоғида 
уйғунлашган таълим – B-learning Uzbekistan Veterinary 
Network) халқаро таълим лойиҳаси Ўзбекистонда чор-
вачилик ва ветеринария соҳасини ривожлантириш, озиқ-
овқат хавфсизлигини таъминлаш ҳамда ушбу соҳада 
дунё стандартларига жавоб берадиган рақобатбардош 
кадрларни тайёрлашга қаратилган. Ушбу лойиҳанинг 
асосий мақсади ветеринария, зоотехния ва ветеринария-
санитария экспертизаси таълим йўналишларида талаба-
ларни ўқитиш сифатини янада яхшилаш, яъни амалий ва 
лаборатория машғулотларини ўқитишда талабаларнинг 
бевосита иштирокини таъминлаган ҳолда уларда касбий 
малака ва кўникмаларни шакллантириш ҳамда ўқув дас-

Н.Б.Рўзиқулов, в.ф.н., доцент1; Ш.Т.Ҳасанов, и.ф.д., профессор2; 
Б.Яхяев, қ.х.ф.н., доцент1; Ш.Ишниязова, к.ф.н., доцент1 

1Самарқанд ветеринария медицинаси институти,
2Тошкент давлат иқтисодиёт университети Самарқанд филиали

ВЕТЕРИНАРИЯ ВА ЧОРВАЧИЛИК ИЛМ-ФАНИ РИВОЖИДА 
ПИЗА УНИВЕРСИТЕТИ ТАЖРИБАСИ

Аннотация
В статье представлены данные об обмене опытом и зна-

ниями профессоров и преподавателей, которые участвовали в 
курсах повышения квалификации и обмена, организованных в 
Пизанском университете, Италия, на основе международно-
го образовательного проекта BUZNET (B-learning Uzbekistan 
Veterinary Network).

Summary
The article provides data on the exchange of experience and 

knowledge of professors and teachers who participated in advanced 
training and interchange courses organized at the University of 
Pisa, Italy, based on the international educational project BUZNET 
(B-learning Uzbekistan Veterinary Network).

турларини жаҳон тажрибалари асосида шакллантириш-
дан иборатдир.  

Шу муносабат билан лойиҳани самарали амалга 
ошириш давомида мамлакатимизнинг 4 та ҳамкор олий 
таълим муассасаларидан жами 20 нафар профессор-
ўқитувчилар 2 ой давомида Европа Иттифоқи универ-
ситетларида (Пиза, Падова, Порто ва Тарту амалий 
билимлар университетлари) малака ошириш ва таж-
риба алмашиниш курсларида иштирок этишди. Шулар 
орасида институтнинг 5 нафар иқтидорли профессор-
ўқитувчилари ҳам ушбу курсларда қатнашиб, ўз малака 
ва тажрибаларини оширдилар.

Пиза университети ҳақида қисқача маълумот. Уни-
верситет ташкил этилишининг расмий санаси 1343 йил 
ҳисобланади. Шу йилдан буён университет олий маълу-
мотли илмий-педагогик кадрлар тайёрлаб келмоқда. Аммо 
университетнинг ҳақиқий ташкил этилиш санаси бундан 
анча олдинги йилларга бориб тақалади. 

Ушбу университетда дунёга машҳур бўлган олим-
лардан бири Галилиео Галилей таълим олган ҳамда 1589 
йилгача математика фанидан таълим берган. Бундан 
ташқари, университет ўзининг Нобель мукофоти лауре-
атлари билан ҳам машҳурдир. Жумладан, Жозуэ Кардучи 
(адабиёт), Энрико Ферми ва Карло Рубия (физика). 

Пиза университети нуфузли олий таълим муассасаси 
ҳисобланиб, университетда 58 та йўналиш бўйича бака-
лавриат, 64 та мутахассислик бўйича магистратура ва 21 
та ихтисослик бўйича докторантурада таълим берилади.

Бугунги кунда университетда 56 минг нафар бакалавр 
ва магистрлар таълим олишади, 600 нафарга яқин фан 
докторлари фаолият кўрсатади. 

2015 йилдан буён Пиза университети Шанхай рей-
тингига асосан (ARWU) дунёдаги 200 талик ва QS рейтинг 
500 талик энг нуфузли университетлар қаторига кирган.  

Дастлаб Пиза университетида малака ошириш кур-
си қатнашчиларини кутиб олиш маросими бўлиб ўтди. 
Унда иштирокчилар малака ошириш курсининг иш дас-
тури билан таништирилди ҳамда университет тўғрисида 
тақдимот қилинди. Тақдимотда мазкур университет-
нинг ташкилий тузилмаси, талабалар ҳамда профессор-
ўқитувчилари таркиби, кафедраларда ўқув жараёнининг 

Калит сўзлар: таълим, кафедра, савол-жавоб, кадр, лойиҳа, университет, курслар.

ташкил этилиши, олиб борилаётган илмий-тадқиқот 
ишлари ҳақида батафсил маълумот берилди. Тақдимот 
юзасидан савол-жавоблар бўлди ва фикр-мулоҳазалар 
билдирилди. Шундан сўнг, профессор Александро Гуиди 
иштирокчиларни университет кафедралари, кутубхона ва 
лабораториялар билан таништирди. 

Навбатдаги куни иштирокчилар университетнинг 
ветеринария клиникасига бориб, иш жараёни билан 
яқиндан танишишди. Клиника ҳайвонларни рўйхатдан 
ўтказиш ва уларни қабул қилиш хонасидан бошланади. 
Клиникада замонавий жиҳозланган хоналар – изолятор, 
магнит-резонансли-томография хонаси, эхо-коордио-
грамма хонаси, ультратовушли таҳлил хонаси, ренгент 
хонаси, биокимёвий таҳлил хонаси, аптека, операция 
хонаси, аудитория, персоналлар хонаси, ошхона, кийим 
алмаштириш хонаси ва асбоб-ускуналарни дезинфекция 
қилиш ва ювиш хоналари мавжуд. 

Иш жараёнида ветеринария врачи томони-
дан талабаларнинг билимларини назорат қилиш ва 
баҳолаш учун оғзаки сўров ва амалий фаолият нати-
жаларидан кенг фойдаланилади. Клиникага келтирил-
ган касал ҳайвонларни клиник ва лаборатор текши-
ришлардан ўтказиш, касалликларга ташхис қўйиш, 
касал ҳайвонларни даволаш, жарроҳлик муолажалари-
ни ўтказиш ҳамда касалликларнинг олдини олиш чора-
тадбирларида талабалар бевосита қатнашадилар.

Университетда малака ошириш дарслари асосан сутни 
қайта ишлаш ва сифатини назорат қилиш ҳамда озиқ-овқат 
хавфсизлиги бўйича маҳсулотлар сифатини баҳолаш лабо-
раторияларида ташкил этилди. Иштирокчилар сут ва сут 
маҳсулотларининг сифатини назорат қилиш бўйича маъ-
руза ва амалий машғулот дарсларида ҳамда мастер-класс 
лаборатория машғулотларида иштирок этишиб, сут ва сут 
маҳсулотларининг сифат кўрсаткичларига қўйиладиган 
стандарт талаблар ва сифатини аниқлаш услубларини 
яқиндан ўрганишди. 

Бундан ташқари, профессор Роберто Моруззо иш-
тирокчиларга университетнинг ўқув ва илмий фаолияти 

бўйича тақдимот қилди ҳамда анатомия музейи билан 
яқиндан таништирди.

Иштирокчилар курс давомида сут ва сут маҳ-
сулотларини ишлаб чиқариш технологиялари ва озиқ-
овқат хавфсизлигини таъминлаш соҳасига оид бир қатор 
маърузаларни тингладилар.

Профессор Федерико Педонзе томонидан “Пишлоқ 
ишлаб чиқаришда ачитувчи бактерияларнинг роли” мав-
зусидаги маъруза дарсларини, профессор Роберто Мо-
руззо томонидан “Кейс стадининг фанларни ўқитишда 
қўллашнинг аҳамияти” мавзусидаги семинар дарсини 
тингладилар ва зарур маълумотларга эга бўлдилар.

Шунингдек, ушбу тренинг курслари давомида 
қуйидаги лаборатория, ферма ва ишлаб чиқариш корхона-
ларига ташрифлар амалга оширилди:

1. Университет бўлимлари ва лабораториялар фао-
лияти тренинг иштирокчилари томонидан батафсил ўр-
ганилди.

2. Микробиология лабораториясида сут сифатини на-
зорат қилиш бўйича тажрибалар ўтказилди.

3. Тоскания провинциясининг Зоопрофилактика ил-
мий-текшириш институти фаолияти билан танишилди.

4.  Флоренция шаҳрида жойлашган “Mukki” сут ва 
сут маҳсулотларини ишлаб чиқариш корхонасига ташриф 
буюрилиб, Италияда сут ва сут маҳсулотларини ишлаб 
чиқариш стандартлари, технологиялари ва сертификация-
си бўйича амалий жараёнларда иштирок этилди.

5. Пиза шаҳрида жойлашган “Busti” пишлоқ иш-
лаб чиқариш корхонасининг иш фаолияти атрофлича 
ўрганилди. Пишлоқ ишлаб чиқариш корхонасида Италия-
нинг дунёга машҳур сигир ва қўй сутидан тайёрланадиган 
пишлоқларини ишлаб чиқариш, лаборатория текшируви-
дан ўтказиш ва қадоқлаш жараёнлари билан танишилди. 
Ушбу корхонада озиқ-овқат хавфсизлигини таъминлаш 
бўйича HACCP менежмент тизимининг жорий этилиши 
ўрганилди. Иштирокчилар ишлаб чиқариш корхонасида 
GMP, GHP, GVP, GLP маҳсулот сифатини бошқариш дас-
турларининг аҳамияти ва жорий этилиши бўйича амалий 
кўникмаларга ҳам эга бўлишди.

6. Навбатдаги ташриф университет ўқув-тажриба 
хўжалигининг қорамолчилик фермасига бўлди. 

Ташриф чоғида ветеринар иштирокчилар ўқув-
тажриба хўжалигининг қорамолчилик фермасида сақ-
ланаётган сигирларни диспансер текширувидан ўт-
казишди. Текшириш давомида модда алмашинуви 
бузи лишларига гумон қилинган 3 бош сигир эталон гуруҳ 
сифатида ажратиб олинди. Ушбу сигирлар тўлиқ кли-

Малака ошириш ва тажриба алмашиниш 
жараёнларидан  фотолавҳалар.

ник текширишлардан ўтказилди. Хусусан, ҳайвоннинг 
умумий ҳолати, пульс, нафас, катта қорин деворининг 2 
дақиқадаги қисқаришлари сони, шиллиқ пардаларнинг 
ранги, кесувчи тишлар ва дум умуртқасининг ҳолати, 
жигарнинг катталашганлиги ва унинг оғриқ сезиши каби 
клиник тестлар ўтказилди. Шунингдек, УЗИ аппарати ёр-
дамида жигар, буйраклар, ошқозон олди бўлимлари ҳамда 
тўғри ичак орқали бачадон ва тухумдонларнинг ҳолати 
текширилди.

Ультратовушли ташхис усули бу – ветеринария ама-
лиётидаги кенг истиқболга эга бўлган визуал усуллардан 
бири ҳисобланади. Лекин, шунга қарамасдан, ультра-
товушли текшириш усулидан жуда аниқ маълумот олиш 
учун энг биринчи навбатда, олинган тасвирнинг сифати 
жуда яхши бўлиши керак. Иккинчидан, танадаги соғлом 
тўқималарнинг ультратовушли тасвири билан яхши та-
нишиб чиқилиши керак. Фақат шу орқали тўқима ёки 
аъзонинг бузилиш даражасига баҳо бериш ёки бундай 
бузилишларнинг касаллик ёки шикастланишлар билан 
алоқасини аниқлаш мумкин.

Анъанавий ва замонавий (Ультратовушли ташхис усу-
ли) усуллар ёрдамида ўтказилган текшириш натижаларига 
кўра, модда алмашинуви бузилишларига гумон қилинган 
3 бош сигирнинг 1 бошида пульс ва нафаснинг тезлаш-
ганлиги, шиллиқ пардаларнинг бироз сарғайиши, жигар-
нинг катталашганлиги ва унинг кучли оғриқ сезиши каби 
гепатоклиник белгилар борлиги аниқланди. Ушбу сигирни 
гуруҳли-профилактик даволаш схемаси белгилаб берилди.

Шунингдек, ташриф давомида иштирокчи-
лар “Озиқ-овқат ҳавфсизлигини таъминлашда янги 

меъёрий-ҳуқуқий ҳужжатлар, муаммолар ва уларнинг 
ечими” мавзусидаги халқаро илмий-амалий конферен-
циясида ҳам иштирок этишди. Бунда асосан Европа 
Иттифоқи ижтимоий-иқтисодий ривожланишида озиқ-
овқат хавфсизлигини таъминлаш учун амалдаги регла-
ментларга (UE 2017/625 қонунига) ўзгартиришлар ки-
ритиш, бу соҳада савдо-сотиқ жараёнида маҳсулотларни 
сертификатлаш, сифатини аниқлашда божхона ва ве-
теринария-санитария хизматининг интеграциясини 
таъминлаш масалалари кўриб чиқилди ва маърузалар 
қилинди.  

Хулоса. 1. Мазкур ташриф давомида орттирилган би-
лим ва тажрибалар Ўзбекистоннинг 4 минтақаси – Тош-
кент, Самарқанд, Андижон, Нукус шаҳарларида жойлаш-
ган ветеринария медицинаси ва қишлоқ хўжалиги олий 
таълим муассасаларида ветеринария, чорвачилик ва озиқ-
овқат хавфсизлиги йўналишлари бўйича мутахассислик 
фанларини замон талаблари асосида ривожлантиришда 
муҳим қадам ҳисобланади. 

2. Иштирокчилар томонидан эгалланган барча билим 
ва кўникмалар Ўзбекистонда талабаларни ўқитиш жара-
ёнида, илмий-тадқиқотлар олиб боришда ҳамда бизнес 
субъектларини қайта тайёрлаш ва малакасини оширишда 
кенг фойдаланилмоқда. 

3. Пиза университетидаги малака ошириш давомида 
олинган билимлар, ўқув ва услубий қўлланмалар, услубий 
кўрсатмалар, маъруза матнлари, илмий ишларнинг тари-
кибий қисмлари, журнал мақолалари, конференция тезис-
лари ижтимоий тармоқларда ўз аксини топган. 

Хотира

САМИМИЙ ИНСОНЛАР ЭДИ

Бугун  шаҳрихонлик  икки нафар тажрибали  ветврачларни ёдга олгимиз келди.  Улардан бири –  
Йигитали Якубов, хожи бобо, самимий инсон, билимдон мутахассис, ёшларнинг меҳрибон устози. У 
бугун орамизда йўқ, 73 ёшида бу оламни тарк этди.

 Йигитали Якубов 1967 йил институтга ўқишга кириб, уни аъло баҳолар билан  тугатгач, жонажон 
қишлоғига қайтди. Ёш мутахассис сифатида раҳбарлару  одамлар кўнглидан жой олишга интилди ва бунга 
эришди ҳам. Шу боис у дастлаб туман ветеринария бўлимига , сўнг  1985- 95 йиллар оралиғида  Андижон 
вилоят ветеринария бошқармасига раҳбарлик қилди. Ундан сўнг   ўзи яхши биладиган ҳудудда ветучастка  
мудири сифатида фаолиятини давом эттирди, билимини, иқтидорини ўнлаб ёшларни тарбиялашга 
сарфлади. Унинг сўзларига қулоқ тутган шогирдлар Самарқандда ветеринария  бўйича олий маълумотли 
бўлишди ва турли жойларда самарали меҳнат қилишмоқда. 

– Яхши гапга, эзгу ишларга йўлдош бўлинг, қўлингиздан келадиган беминнат хизматни одамлардан 
аяманг, ана шунда қадр топасиз. Сизни элнинг ўзи меҳнатингизга яраша тақдирлайди ҳам, – дерди устоз.

Журналимизнинг яна бир муштарийси, тажрибали ветврач Ўлмас Абдунабиевни ҳам ҳурмат билан 
ёдга олдик. Унинг хотираси учун Қуръону карим оятларидан тиловатлар қилдик, охиратлари обод бўлсин, 
дедик.  

Ўлмас бобо  камтарин, ширинсўз инсон эди. У  ёшлигидан  ветеринария соҳасига қизиққан, отаси, 
амакиси қатори  яхши мутахассис бўлишни кўнглига туккан. Болаликдаги орзу уни  ўрта мактабни 
тугатгач, Самарқандга йўллади. Ўлмас Абдунабиев 1979 йил институтни тамомлаб, худди Йигитали 
Якубов сингари ҳеч иккиланмасдан Шаҳрихонга қайтди, участка ветврачи сифатида иш бошлади. У 
ўзининг камтарин меҳнати билан туманда ветеринария ва чорвачилик соҳаларини ривожлантиришга 
астойдил интилди. Шунингдек у йирик чорвачилик  мажмуаларида самарали меҳнат қилди ва ҳурмат 
қозонди.

Умр ўткинчи, туғилиш бўлгани каби ўлим ҳам муқаррар. Бироқ яхши инсоннинг  эзгу ишлари 
одамлар хотирасида узоқ сақланиб қолади. Биз тилга олган икки  ветврач ҳақида ҳам шу гапни айтиш 
мумкин. Шукрки, бугун уларнинг хайрли ишларини шогирдлари давом эттирмоқда. Ана шу бизга ва 

бугун хотирага айланган инсонларнинг оила аъзолари, қондошларига бир қадар таскин беради. Ўтганларнинг охирати обод 
бўлсин, илоҳим.

 Шаҳрихон туман озиқ-овқат хавфсизлиги ва ҳайвонлар 
касалликлари ташхиси маркази жамоаси.

Таниқли олим, илм-фан фидойиси, тиббиёт фанлари доктори, профессор Тельман 
Абдураҳмонович Абдиев ҳаёт бўлганида 83 баҳорни қаршилар эди.

1937 йилнинг 15 декабри. Мамлакат учун энг оғир кунларда Нарпай тумани Мирбозор 
қишлоғининг зиёлиларидан бўлган Абдураҳмон Абдиев оиласида бир фарзанд дунёга келди. Унга 
катта орзу ва ҳавас билан Тельман деб исм қўйишди. Тельман Абдураҳмоновнинг ёшлик йиллари II 
жаҳон урушининг оғир даврларига тўғри келди. 

Шафқатсиз уруш барча қатори Абдиевлар хонадонига ҳам  ўз таъсирини кўрсатди. Тельман 
ота-онасидан, сўнг синглисидан жудо бўлади. Шу аснода ёш йигитча ёлғиз қолади ва кўп касаллик-
ларни бошидан ўтказади.

Тельман Абдураҳмонович болалар уйи мактабини аъло баҳолар билан тугатди. Ёшлигида кўп 
касалликларга гувоҳ бўлган, аҳолининг касалликлардан азият чекканлигини ўз кўзи билан кўрган. Ўсмир 16 ёшида Тош-
кент Давлат тиббиёт институтига ўқишга киради. 1959 йилда олийгоҳни тугатгач, фаолиятини ўзи туғилиб ўсган  Нарпай 
туманида бошлайди. 

Ёш бўлишига қарамасдан, Тельман Абдураҳмонович туғилган юрти Нарпай туман санитария-эпидемиология станция-
си бош врачи лавозимида ишлади. Уч йилдан сўнг Е.И.Марциновский номидаги тиббий паразитология ва тропик касалли-
клари тиббиёт институти клиник ординатурасига ишга ўтади. Бир йил тўлиқ курсни ўтагач, илмий изланишларга қизиқиши 
ортади. 

Шу қизиқиш Тельман Абдураҳмонович олдига улкан мақсад қўяди ва уни Л.М.Исаев номидаги тиббий паразитоло-
гия илмий-текшириш институтига етаклайди. 1964 йил институт қошидаги аспирантурага қабул қилиниб, 1967 йилда 
муваффақиятли тугатиб, тиббиёт фанлари номзоди илмий даражасини олади. Дастлаб кичик илмий ходим, катта илмий 
ходим, 1978 йилдан бошлаб эса лаборатория мудири лавозимида ишлайди.

Тельман Абдураҳмоновичнинг илм-фанга садоқатли ва лаёқатлилиги инобатга олиниб, 1980 йилда институт дирек-
торининг илмий ишлар бўйича муовини лавозимига тайинланади. Домла 1990 йилгача шу лавозимда самарали фаолият 
юритади. 1994 йили тиббиёт фанлари доктори илмий даражасини олишга муваффақ бўлади. 

Домла 1990-2013 йиллар давомида Л.М.Исаев номидаги тиббий паразитология илмий-текшириш институти паразито-
логия бўлим мудири лавозимида фаолият олиб боради. 

Нафақага чиққандан сўнг ҳам институт раҳбарияти домлани ишга таклиф қилади, у 2020 йилгача институтнинг фахрий 
профессори бўлиб ишлайди. 

Тельман Абдураҳмонович 3 та фан номзоди ва 1 та фан докторлиги диссертация ишларига раҳбарлик қилади. Домла 
ветеринария паразитологияси фанининг забардаст олимлари, академиклар И.Х.Иргашев, М.А.Аминжанов, профессорлар 
Т.Х.Раҳимов, Б.С.Салимов, А.О.Орипов, А.Ғ.Ғафуров, Р.Б.Давлатов ва А.С.Даминовлар билан доимий ҳамкорликда иш-
лайди, узоқ йиллар давомида Самарқанд ветеринария медицинаси институтидаги илмий даражалар берувчи илмий кенгаш 
аъзоси сифатида фаолият кўрсатиб, 10 га яқин докторлик ва номзодлик диссертацияларига расмий оппонентлик қилади.

Тельман Абдураҳмонович оилада меҳрибон ота, камтарин турмуш ўртоқ бўлиб, умр йўлдоши Абдиева Ойширин Ава-
зовна билан 60 йил умргузаронлик қилган. 4 фарзанд, 7 набира, 3 эваранинг суюкли бобоси эди. Ҳозирги вақтда домланинг 
барча фарзандлари Республикамизнинг турли соҳаларида фаолият олиб бормоқда. 

Ўтган йил устознинг турмуш ўртоғи вафот этган эди. Оғир жудоликка Тельман Абдураҳмонович кўника олмади...
Ёшларнинг севимли устози, кенг тафаккур эгаси, ардоқли инсон Т.А.Абдиевнинг ёрқин хотираси унинг яқинлари ва 

шогирдлари қалбида мангу қолади.
Хушназаров Алишер Худойберди ўғли,

Самарқанд ветеринария медицинаси институти 
ветеринария-санитария экспертизаси ва гигиена кафедраси ассистенти

МЕҲРИБОН ИНСОН ЭДИ

Шавқатсиз ўлим фидойи инсон, жонкуяр ветврач Дурдиев Шокир Қуранбаевични 58 ёшида ора-
миздан олиб кетди. Унинг оила аъзоларига, яқинларига сабр тиладик. Қуръону карим оятларидан 
тиловатлар қилдик, ҳаёлимизда у босиб ўтган ибратли ҳаёт йўли бир қадар жонланди. 

Шокир Дурдиев ёшлигидан ветеринария соҳасига меҳр қўйгани боис 17 ёшида, яъни 1979 йил 
Шовот туман давлат ветеринария бўлимига ветсанитар бўлиб ишга кирди.  Сўнг ҳужжатларини 
Самарқанд қишлоқ хўжалик институтининг ветеринария факультетига топшириб, талаба бўлди. 
Яхши дўст, интилувчан талаба сифатида тенгдошларига ўрнак бўлди. 

Институтни тугатгач, дастлаб у участка ветеринария врачи, туман ветеринария бўлими бошлиғи 
ўринбосари, Шовот туман давлат ветеринария бўлими бошлиғи лавозимларида меҳнат қилди. Сўнг 
9 йил давомида Хоразм вилоят давлат ветеринария бошқармаси бошлиғи бўлиб ишлади. 2004 йил 
талабчан мутахассис ветеринария фанлари бўйича номзодлик диссертациясини ёқлади. Кейинчалик 

Шокир Дурдиев Республика ветеринария лабораториясида ветеринария врачи, эпизоотик отрядлари бўлган Республика 
экспедицияси отряд бошлиғи ҳамда “Хоразм” чегара ветеринария назорати пунктида 1-тоифали ветеринария врачи каби 
вазифаларда ишлади. 

Бугун у орамизда йўқ. Шокир  Дурдиев ўзининг меҳнатсеварлиги, тиришқоқлиги, жонкуяр раҳбарлиги ва ветеринария 
соҳасини севган инсон сифатида барча хоразмлик ветеринария ходимларининг хотирасида муносиб ўрин эгаллади. Жонку-
яр ҳамкасбнинг руҳлари шод, охиратлари обод бўлишини Аллоҳдан тилаб қоламиз. 

Хоразм вилоят ветеринария ва чорвачиликни 
ривожлантириш бошқармаси  жамоаси.

ЖОНКУЯР ҲАМКАСБ ЭДИ


